
_San Marcos
Ju'hméé” kih' Jesis he™ ga“sii’
Marcos

Ma’ kwa” Jwaa” juu' jee’la' hwa' kii*
(Mt. 3:1-12; Lc. 3:1-9, 15-17; Jn. 1:19-28)

1Jee’ la~ ma~lgg' juhméé” kih' Jesucristo Joo”
Dio, 214°koo~ ga“jah”Isafahi~ ga'ngéé'juu'kih' Dio:
Cheen”jaa™ hi~ dsa"kwa”juu' kin".

Hi~ he” dsoo'ta” chanéh’ mah' mi-lluy' jwé' kyah'.

3 Kii~ nush” koo™ lle” he™ hlééh” hwa' kii~ jee” sa”
kwa™ ni” miih™:

“Mi llu hndh” jwé' kih' Dsa~jggh' jnén’,

mi~lluu’ hndh” hfiaah' mah' jay~ ko~dsoo” jwé",
ga’jayh’.

4 Ma’ choo™ Jwaa™ jmii~ koo™ hwa' kii” jee” sa”
kwa™ ni" miih~. Ga’kway” juu' he™ saa™ dsa” jmii~
hi“ga“hlééyh'dsa” mah'wa’dsa~jeeyh~kyaah Dio
mah'koo” Dio dsé'kih'dso’kye™ kiyh'. SJwéé” dsa~
ga'lla'ndad’ jee’ ma’ cheh' Jwaa™. Ga’llanda' hi-
chaa™ jee’ jwii” mdh™ he™ na"hee” hwa' Judea hi”
la7ja” hi~ chaa™ Jerusalén ka-lah’. La“jéé” dsa~
he” ma” mi~jnddy” he~ hliih' he™ ma’ jmeey” hi”
ga chaa'Jwaa” jmii~ dsa™ he” cha’jmii~ Jordan.

6 Hmiih~ kih' Jwaa™ ma’ la' kyaah’ jiiu” camey”
hi"ma”hé loo™ tuyh'. Ma’kuyh~ iih~ hi" ma” hiyh~
jmih' tah' he™ ma’ cha™ moh”. 7 Juu' ld’la™ ma’
kway”, ma’jayh”

—Kgé~ ga’ ji" jaa~ hi” jegh' ga’ li'koh” ga’ jni’.
Hi" ni” sa” té’dséén’ chiihn’ mah'llen'loo™ he™ h&’
tiiy. 8 Mara” ju'dsoo” chaan” hndh” jmii~ kyaah’
jmii~ ba’, pero hi~ ja" kéé~ ga’ki" jnd”, hi~ he” chaa'
hndh” jmii~ kyaah’ Jmi~lle” Na-jngii'.

Jwaa” ga'chaa’ Jesus jmii~
(Mt. 3:13-17; Lc. 3:21-22)

9Ga’lloo’ koo™ jmii’ ya'héé' Jesus koo™ jwii~ he”
chee™ Nazaret he” na"hee” hwa' Galilea, ngooy"
mah' ga'choo' Jwaa™ jmii~ kiyh' cha’jmii~ Jordéan.
10Ma’ ya'héé' Jesus cha’jmii~, 1a"chah” ja™ gajééy’
gana” gyuuh', ga’jyoo’ Jmi~lle” Na-jngii' né” kiyh'
laa'ld4"koo™ jaa™ juu~. 11 Hi" ga’la nush” koo~ juu’
he~ja'gyuuh',he” ma’jah™

—Hne~ laah' gyss~ kyaan™ hi~ hnaan”. Peer”
chaan™ llu'kyaah hne-.

Ga’ka' hi~sa’llu’ dsé’ Jesus

(Mt. 4:1-11;LC 4:1-13)

12 La"chah” ja-, ga ](zm Jmi~lle” Na“jngii’ kih'
Jestus ta” hwa'Kkii. 13]ee ja~ ga “jay’ to'loo’ jmii' jee’
chaa™ jah” hdad' mah' ga'ka' Tana’ dsé' Jesus. Hi~
ga'lla'nda’ dngele hi- ma’jmee” ta’he' kih'Jesus.

Ga'lpo' Jesus kway” juu' hwa' Galilea
(Mt. 4:12-17; Lc. 4:14-15)

14 Ma"ngéé” ma~taah™ dsa” Jwaa~ neh'fie ,
ngaah' Jesus ta” hwa' Galilea na’kway~ ju'hméé”
la’koo~ jda Diodsa™ la hih™kih'. 15 Ga’jayh’la71a":

—Ma~dséé' jmii’, he” tgghn’ na' he™ jaa" Dio dsa~
1a°hih™ kih'. Jeeh' hndh” kih' Dio mah' heeh® hnéh’
ju'hméé” kiyh'.

Ga'téeh’ Jesus kyee  dsa” hima’jwd™ hma'
(Mt. 4:18-22; Lc. 5:1-11)

16Jee’had Jesus jwé'ngoo'ta” cha’hoo’jmi~jush”
he™ hla™ hwa' Galilea, jee” ja~ ga’jééy’' Simdn Pee’
kyaah” Andre” ggyh”, ma’ tddyh’ jwady™ hma’, jééh”
he™ ja~ ba’ ma’la' ta’ kiyh'. 17 Mah' ga“jah” Jesus
siiyh™:

—Yanddh” hndh” kyaah’ jnd” mah' mitéén’
hndh” ha™ 18" jmeeh' hndh” mah'leeh” hndh” dsa-,
lla” he” ma’leeh™ hndh” hmooh™.

18 La“chah” ja- ga'kyey~ sa’hma' kiyh' mah'
ganddy kyaah’ Jesus.

19 Ma™ngéé” gyih' ko™niih~, ga’jééy’ Jacobo
kyaah” Jwaa™ joo” Zebedeo ma’ tadyh’ neh”
na'moo’, ma’ hmiiy~ sa’hma' kiyh'. 20 Jesus ga“téé"
kiyh' hi® chah” ba’ ga‘jmeey” ko jgh” kyaayh'"
Ga’ja” ba” Zebedeo jmiiy” neh” namoo” kyaah’
147jéé" hi~ ma”jmee” ta” kiyh'.

Ga'llee™ Jests jaa™ jmi’lle” hliih' kih'jaa™ dsa”
(Lc. 4:31-37)
21Ga’lla'nddy'jwii- Capernaum jmii’ja”. Hi' ma’
ga'té” jmii’ he™ teeh™ dsa™ dsé' ga'he' Jesus neh”
gwah”™ méah~, hi~ ga’legy’ hlééyh™ dsa”. 22 Peer”
ma’ dsaa~ dséy' ma’ nuuy” nush” kih' Jesus. Jééh’
ma’hlééyh~dsa™1a’koh”jaa™ hi~ jmee”hih” ba’,ja”
ld°koh” ma’jmee” ta"jwoh'kyaa'ley. 22Neh™ gwah”
ja”, ma hda jaa~ dsa"fiush”, hi” ma’ kye~ jmi lle”
hliih'. Ga'hlééyh” koo™ ki"gaa™, 24 ga’jayh”™
—Ta™ kaah™ jnddh’, Jesus dsa” Nazaret. ¢Che’
ma-fieh' mah' millaah' jndéh'? Kyuun” ba’ hne".
Hne~ ba"he” hi~ na~jngéé' kyaa' Dio.

25 Ga“jush’'Jesus kih' jmi~lle” hlith' he’, ga™siiyh™

—Ta” tooh” miih’, go~héé ' jee” haah” kih’
dsa fiseh™ na™.

26 He"ja~ gagwa  gagyaa’ dsa fiuzh™ he’
ga’jmee” jmi-lle” hliih' kiyh', gahooyh' koo~
ki"gaa”, ja"ga’ ya’hééy'. 27La"jéé" dsa” ma’ tadh’
jéé~dsah’, ga'ngiiy” juu' kih' dsa~kyaayh’, ga“jayh”:

—¢Hee™ ba’juu'na™? Hméé ba’la'juu'na™. Peer”
bee” juu' kiyh', 1a'’kye™ jmi~lle” hliih' jmeey™ hih~
kih' mah’ nuuh’ kiyh'.

28 Chah” ba” ga’la"cha” juu' kih' Jesus lda’kaa~
hwa' Galilea.

Ga'mi“hldd’ Jestis ma choo' Simon Pee’
(Mt. 8:14-15; Lc. 4:38-39)

29 Ma’ ya“héé' Jesus neh” gwah™ mah~, ngooy'
kyaah’ Jacobo kyaah” Jwaa™ chameh™ kih' Simén
kyaah Andre” ggyh™. 30 Ma~choo' SimOn ma’
kyaa' dsaah’1lii", he“ja~ ga “jmeey’ ]uu kih' Jesus.
31Ngoo' Jesus jee” kyaay’, ga “sooyh!’ goo~ dsa"mé’
he” ga’chaayh™ hi“1da"chah”ja~ ya hii' llii" kiyh" hi”
ga’lggy' jmeey” ta’he' kih'la7jéé".

Ga'mi hlad’ Jesus jwéé” hi- dsaah’
(Mt. 8:16-17; Lc. 4:40-41)

32 Ta” ga’hloo” ja-, 1~ ma’ gahmé&a' hyoo-,
nanaa'jweée” dsa” na’jad- dsa"dsaah’chané Jesus
hi” 1ld7ja” na’jddy” hi- ma” kye~ jmi~lle” hliih'.
33Jwéeé” dsa” chaa™ jee’ jwii” ja” na'maa’, ga’kayh'
go~te” ho'hne”. 34 Ga'mi'hlaa” Jesus jwéé” dsa”
hi~ ma” dsaah” kyaah’ na”ku” na™ngii' dsoo”. Hi"
ga’hwééy'jwéé” jmi-1lle” hlith' hi- ma’jaa dsa™. Sa”

ga’kwa’Jesusjweé' ma hlééh'jmi~lle” hliih', kih'he~
kyuu™ bih'Jesus.

Ga’kwa’ Jesus juu' neh” gwah™ mdh~
(Lc. 4:42-44)

35 Tiih~ go~te”, hwé' ga’ 1aja~, ya’héé' Jesus
jwii~ jee” ma’ gyay' ja~, ngooy' koo~ moh” jee’
sa” chaa™ dsa™ nangiiy’ kiyh' kih' Dio. 36 He ja~
ngoo' Simén kyaah’ dsa"kyaayh’na’hndéyh- Jesus.
37Ma’ ga‘jnadyh” Jesus, gasiiyh™:

—Jwéé” dsa” tddh’ hnaah™ hne™ jee’ 0o™.

38He ja™ ga'jah’ Jesus:

—Man'ta“jee’jyoh”jwii~1a’kaa™jah la”,na’kan’
juu'la” ka~lah”. Jééh’, kih' he™ la~ ba’ja" ma~jan".

39 Ma‘ja” ga'ngéé” Jesus la’kaa™ hwa' Galilea,
ma’ kway” juu' neh” gwah™ kih' dsa™ judiu hi" ma’
hwééy~ jmi~lle” hlith' kih' dsa”.

Ga'mi hlad’ Jesus jaa™ hi- ma’dsaah” hmih' hgg™
(Mt. 8:1-4; Lc. 5:12-16)

40 JTaa~ dsa~fiueh™ hi~ ma’ dsaah” hmih' hgg"
ga'mi‘jeey” Jesus, ga‘juuyh' jnéy chamé’ Jesus,
ga'chuuy” kyaah

—Cher'mah’ 1e”, leh' ba” hne~ cheh' dsoo” he~
mi~sah”jnd" —gajayh’.

41 Peer” ga’la‘fiih” dsé' Jesus kih' dsa~ he’,
ga'kyey~ gooy~ né kiyh', mah'ga“jayh”:

—Le”ba’. Wa’ dsa"che' dsoo” he” mi~sah” hne~.

42 La'chah” ma’ ga'hlééh” Jesus ja~, ga aah’
go te” hmih' hgg™ ja™. 43]Jdd" ja"ga” hiyh' juu' kih’
dsa” he’, ga'taayh™ cha miih™ juu'. 44 Ga’jayh”
sityh™

—Jéeé* da’, ta” jwii’ ni” jaa” dsa” he” ma~hlaah’.
Gwa~ go~hdah' hfiaah' kih' jmi~dsa” ba’. Kye~
miih~ he~ kwééh' hnih” mah' milluuy' hne-
14°koh” lle" ley kih' Moisé. Ld“ja~ go“jmee” mah'
la"fiey" ma~ja' kyah'.

45 Hi" ngoo' dsa fiuuh™ he”. Chah” ba’ ga’lggy’
jmeey” juu'ha™1a" ga’la’kiyh'. Kih'he~ja-, mo“so”
ga’la’ ma’ dsoo' Jesus jnd’hd” jyoh” jwii~, jééh” ma’
dsa“kuh'jwéé dsa". Ta"jee’sa” chaa™ dsa” ba’ma’
ngéy . Pero mara” he™ ga’lla'nda' ba’ dsa™ chaa-
ta” jee’jyoh” ma hnaayh™.

2

Ga'mi“hlad’ Jesusjaa™ hi~ sa” lith” goo™ tii’
(Mt. 9:1-8; Lc. 5:17-26)

1 Ga’hya™ ga’ miih™ jmii’ ja"ga’ ga’ “llaah’ ]esus
ka~lah” jwii~ Capernaum hi* ga’nuu’ dsa~ gyay'
chaneh™. 2 La'chah” ja- ga’kuh' jwéé” jwérte
dsa” mah' ga'kayh' cha'neh” 14%jiih' sa™ ga“la"joo”
ho’hne” jee’ ma’ dsataayh' hi” ga“lgg’ Jests kwa”
juu'. 3 Hor"~ ja~ ga’lla'nda’ kyee” dsa™ jaa” jaa~
hi~ dsaah” hi~ sa” liih™ goo~ tii. 4 Sa” ga’la’ ma’
dsa"nddy' chuh” kih' Jesus, kih' he™ ma~na~kah'
dsa”. He ja~ ga“wii' dsa™ he” gysuh' hne'ja~, mah'
ga’jiiiyh' miih~ kaluu” hne' jee’ gya' Jesus. Ta™ jwé’
ja~, ga'jiiaay’ dsa"dsaah” he” 14~ ma~kyaay'ja™ né&’
jii" kiyh'. 5 Ma’ ga“jéé' Jesus ha™ 1a’koo™ dsoo” dsé’
14jéé" dsa™ he’, ga“jayh” siiyh” dsa~dsaah”:

—Gyseu~ kyaan’, ma na che’ba’dso’kye~ kyah'.

6 Jee’ ja~ ma’ tddh’ ta jwoh' kyaa ley. Hi~
he” ga’jmee” huw'dsé™: 7 “¢He’la' hlééh™ la'na”

dsa“fiuuh™ na”? He™ mi"kwayh' Dio ba’na~. Jaa~
Dio ba’ lih™ che' dso’kye™ kih' dsa”.” 8 Pero chah’
ba’ ga’la kyuuh™ Jesus huw'dsé™ he™ ma’jmee™ dsa”
he”, he ja™ ga’jayh”:

—¢He"la' jmeeh™ hndh” huw'dsé™ ld™na? 9 ;Hee”
ga’ na” sa_ jwééh', laah” hndh™? ¢Che” he™ chiih’
jne’jaa” hi~ dsaah”: “Ma na che” dso’kye~ kyah",
o he™ chiih’ jnih: “Noo~ kii' jii" kyah', mah'
gwaah™? 10 He"ja~ jmeen" he™ jwééh' ga’ mah'
la'ngééh” hnadh’, Hi"ga’léé'ngo'la” ba’na ngé' jwé'
jmi~gyuu la” mah' chey' dso’kye~ kih' dsa™.

Ja~ga’ ga'jah’ Jesus sith™ hi~ sa”lith” goo™ tii" he™

11 —Jn&” jwahn™ noo~, kii' jii" kyah', gwaah~
chaneh” kyah'.

12 He"ja~ chah” ba” ga'noo™ dsa” he” chané
1a7jéé" dsa-, ngaayh kyaah ji’ klyh Peer”
ga’la"dsaa” dse dsa” ma’ jééy” ngaah dsa“dsaah’
he”. He"ja™ ga'jmeey” juuh™ kih' Dio, ga“jayh”:

—Ni koo™ hd"sa" ma”jéé jne’la' na".

Jesus ga'tééy' kih' Levi
(Mt. 9:9-13; Lc. 5:27-32)

13Ma™ngéé” he™ ja~, ngoo' Jests ka~ldh” cha’hoo’
jmi~jush~he™ hla” hwa'Galilea. Jee’ja~ ga’lla'naa’
jwéé” dsa” jee’ ma’ cheyh', hi* ga’lggy' hlééyh~
dsa” ka'lah". 14]Jee’ ngéy  cha’hoo’ jmi jush™ ja-,
ga'jééy' Levi joo” Alfeo, hi~ ma’ gya' néta” kih'
kooy' ku'sih™. Mah'ga“jah” Jesus siiyh™:

—Na~ wa’jmeen’ ko~jgh’".

He"ja™ ga'nooy™ ga'jmeey” ko jgh” kyaah’ Jesus.

15Ma ngéé” he” ja~, ma’ gya' Jesus chaneh” kih'
Levi, ma’ kuyh~ kyaah’ discipulo kyaay"' hi* kyaah’

jwéé” dsa” hi~ ma” kog' ku'sih™ hi” jfiah” dsa™ wa’
hi~cha™ hi". Jééh”jwéé” hi~ he"ma’ ga'nda  kyaah’
Jests, he ja™ ba” ma’ tddyh’ jee’ ja™. 16 Hi" ma’
jéé~ fariseo kyaah'ta“jwoh'kyaa'ley he” ma’kuh-~
Jesus ko~jgh” kyaah’ dsa™ he’, he"ja™ ga ngiiy” juu'
kih' discipulo kyaay":

—¢Ha™ 1d71a' juu' ja™? ¢Hela' kuh~hih~ ta“jwoh’
kyaah' hndh” kyaah”hi~ koo' ku'sih~ na~, hi"l1a“ja-
kyaah’jfiah” dsa” wa"hi~ cha™ hi™?

17 Ga'nuu” Jesus he™ ga’jayh’, he“ja™ ga’jeeh”
Jesus juu' kiyh'":

—Sa” jmee” bii' té'mé~ kih' hi~ Iluu’, kih'
dsa~dsaah” ba” jmee” bii'. Sa” ma~jan~ kih' hi~
lluu’, ma-jan~ kih'hi~ cha™ dso’kye~ kih' ba’.
he~ kuh~hiyh~

(Mt. 9:14-17; Lc. 5:33-39)

18 Koo~ hd’la" ma’tddh’ dsa™ kyaa'Jwaa  sa” ma’
kuh~hiyh~, ma’ ngiiy” kiyh' kih' Dio hi* 1d"ja” ma’
jmee” dsa” kyaa' fariseo ka“ldh’. He ja~ ko llaa’
dsa” na'ngii’ juu' kih' Jesus:

—¢He la' ma’la” dsa™ kyaa' Jwaa~ kyaah” dsa~
kyaa' fariseo sa” kuh~hiyh~, pero dsa~ kyaah' sa”
jmee”1d7ja"? ¢Ha" 14" 1a"juu'ja?

19He"ja™ ga’jah” Jesus siiyh™:

—Dsa™ hi~ tddh’ jee’ dsa“jee” goo~ dsa”, sa
cha™ he™ kih' he™ tay' he™ kuh hiyh~ ta’ko~jiih’
gya' dsa fiush™ hi~ dsa~jee” goo™ jee” ja~. Sa”
cha™ ti'meeh™ dséy' chermah’ gya' ba’ dsa fiuah~
kyaayh'. 20 Pero lloo™ koo™ jmii’ wara™ ga'llee”
dsa” dsa"fiueh™ hi~ dsa“jee” goo™ he’. Ma’ja™ ga’

ta' dsa” kyaay' he™ kuh“hih™ mah' chuuy' kyaah’
Dio. 21Ni”jaa~ dsa”sa” kwa”kih'tggy' koo™ hmiih~
hméé” né hmith™ ma~gyuh-, jééh' hmiih™ hmeéé”
dsa"dsuh' mah’jmee” dsa”gyii” hmiih™ ma~gyuh~

cha"gamiih™. 22 Hi" ld7ja”, ni” jaa” dsa” sa’
kwa” kih' chiyh' jmih' mi'jéh’ hméé” neh™ loo~

ma-gyuh~. Cher'mah’ ga'chih' dsa™ he™ hméé’
neh”loo” ma~gyuh-, chah” ba’ gyii’, jééh” sa” kwa'
jwé' 43", Tww jmih' mi'jéh’ hméé” hi” hee” loo~
ka~lah”. He"ja” neh”loo” hméé” ba” dsa"hoo' jmih'
mi'jéh' hméé”.

Ga hlééh’ Jesus ha™ la” la’ jmii’he™ teeh™ dsa™ dsé’
(Mt. 12:1-8; Lc. 6:1-5)

23 Koo~ jmii’ he™ teeh™ dsa™ dsé’, ga'ngéé” Jesus
jee’ ma’ na“jnda” chaah' trigo kyaayh’ discipulo
kyaay'. Ga’lgg' discipulo hndy~ miih~ sa’gwah’
trigo mah' ga’kuyh~. 24He"ja~ ga'ngii’ fariseo juu'
kih'Jesus:

—Jéé" da’, ¢he la' jmee” discipulo kyaah' he™ sa”
ga'tééy jmeey’ jmii he™ teeh™ dsa™ dsé'?

25Mah' ga*jéh’ Jesus siiyh™:

—¢Che” sa™ ma~heh™ hndh” 1a’koo™ ga ]mee
Davidllo’joo™? Koo~ hd'ld"ma’ja kyoyh gajmee’
bii'kiyh'kyaah’dsa~kyaayh'". 26]ii~ ja~ Abiatar ma’
laa' jmi~dsa” jggh' hi- ma” hd” goo™ gwah". Jee’
ja~ ga’he'David ga’kuyh™ hefiiih” he” ma na~jgg"
he” sa” lle' kih' ma’ kuyh™ hi” ga’kwééyh' dsa™ hi-
ma’ ganad kyaayh'. Jééh"ma’la” jmi~dsa™ ba’ma’
na ngé'jwé' kuyh™ hefiih™ja".

27THi" ga'jah” Jesus ka~lah"1a’la™:

—Ga’jmee” Dio jmii’ he™ teeh™ dsa™ dsé' he~
llu' kih' dsa” ba. Sa” ga’jméa’ Dio dsa” mah'
heeyh' dsa~ wii” kyaah” jmii’ ja~. 28 Hi™ la“ja~
Hi"ga’léé'ngo’ la~ ba’ na 'ngé' jwé' jmeey' hih",
hee"na™he™ ga"téé”jmee'dsa” jmii he™ teeh™ dsa”
dsé’.

3

Ga'mihldd” Jesus jaa™ dsa” jmii” he™ teeh™ dsa”
dse’
(Mt. 12:9-14; Lc. 6:6-11)

1 Koo~ ka"lah” ga’he' Jests neh® gwah™ kih'
dsa” judiu. Jee’ ja~ ma” hdd jaa~ dsa fiush™ hi-
ma~la kii" koo"ma~goo~. 2Dsa” hi” ma’tddh’'neh”
gwah” ja~, ma’ tddy~ Jesus, jééy” che’ mi~hlaay’
dsa”jmii’he™ teeh~dsa” dsé'mah'ld"ja” ma’'le’ma’
hniiy' kiyh'. 3He"ja™ ga’jah” Jesus sith™ dsa“dsaah’
he”:

—Noo~ da’jee’ to'dsaah'la".

4Hi" ga'ngii’ Jesusjuu' kih'dsa™ hi ma’tddh’jee’
ja:

—¢Hee™ na” nangé' jne” jwé' jmeen” jmii’ he”
teeh™ dsa” dsé’, che"he™ llu' o che” he™ hlith'? ;Che’
1lu' teeh’ jne’ dsa™ o che’ wa’ juu” ba’ kih'?

Ti'sih” ba” ga'taah' 147jéé” dsa™ he’. Ni" koo~
mo~so” ga'ngiiy’. S Mah' ga’jéé’ Jesus ta” jee’ ma’
tadh’ dsa". Ga’la’lleey” kyaayh hi”ja' meeh~ dséy'
ka~lah” kih' he” hweh™ dsé' dsa™ hi~ ma’ tdah’ jee’
ja~. He"ja™ ga'siiyh” dsa"fiueh™ he”:

—Niih*da’gooh™ na~.

Chah” ba” ga'niih' dsa fiuzh™ he” ma~goo~, hi”
ga’ja' go"te” gooy~ja.

6 Pero ma” ga’hwéé~ fariseo jee” ja~, ga'taayh'
juu' kwee~ kyaah” dsa” kyaa' Herode ha™ 14~ jee’
ma’ jngééyh' Jesus.

7Ya"héé' Jesus ka“lah” ngooy' cha’hoo’ jmi~jush”
he™ hla™ hwa' Galilea kyaayh’ discipulo kyaay" hi”
jwéé” dsa” chaa™ jee’ja” ga'ndd' kaah kiyh'. 8 L4~
ma’ganuu’ dsa” 1a7jé" he™ jmee” Jesus, ga'lla naa’
jwéé” dsa” hi~ chaa™ hwa' Judea, hi” hi~ chaa~
Jerusalén, kyaah hi~ chaa™ hwa'Ildumea, hi"1la7ja"
hi~ chaa™ hngaah'jmii~ Jordan ka~ldh", hi" 1a"kye~
hi~ chaa™1a"ku'14%jii' jwii~ Tiro hi” Sidén. 9Kih'he~
ma’ tddh’ jwéé” dsa”, he ja~ ga’jmeey mada™ kih'
discipulo kyaay’, ga“siiyh™:

—Go " jmee’ ja&° koo~ na‘'moo” gyan, ngoo'
kya"hldah~ dsa” jnd” jee’la".

10 Jéeh”, jwéé” hi- dsaah” ma mi~hlaay” jaa’,
he~ja~ ga’lla'nda’ jwée” dsa"dsaah’ jee’ ma’ gyay',
ma’ jmee” dsa~ bii' ma’ su' miih~ cha’gooy~ kih'
Jests. 11 Hi" ma’ tddh’ ga’ jiiah” dsa™ hi~ ma’ kye~
jmi~1lle” hlith'. Ma’ ga“jééy’ Jesus, ga'juuyh’' jnéy’
chané’ Jesus ma” hooyh™ ki"gaa™ ma’jayh”:

—Hne™ laah' Joo” Dio.

12 He"ja~ ga‘juuh’ Jesus kih' jmi~lle” hliih' mah’
sa” mi“jnddy juu' he~ laa'Jesus Joo” Dio.

Ga hfaa' Jesus ld‘jée” gya tuu’ apOstole
(Mt. 10:1-4; Lc. 6:12-16)

13 Ma"ngéé” he™ ja~, ga“wii' Jesus lle’koh” hi”
ga'tééyh' ko llaa’ dsa™ hi~ ga“tih' dséy' hi* ga’nuu’
bih' he™ jéy' kyaayh". 14 Ga'hfiaay' gya'tuu’
mah' jmee’ ko jgh” kyaayh” hi® ga“cheey' mah'

dsa"kway” juu' kiyh'. 15 Hi" ga’kway” jwé' mah'
mi~hlddy” hi~ dsaah’ hi® hwééy' jmi~lle” hliih'.
16 La'la™ chee™ lajaa™ ldjaay™: Simo6n (hi”
ga'mi cheey™ Pee’), 17 Jacobo joo” Zebedeo hi”
Jwaa™” ggh™ Jacobo. (Li"uu” dsa™ he” ga'mi cheey~
Boanerge. Jmii”- na” hngg' jah™ joo” fiih".) 18 Andre’
he’, Felipe, Bartolomé, Matd’, Tamd, Jacobo jog”
Alfeo, Tadeo, SimoOn dsa~ cananita he”, 19 hi”
Juda Iscariote hi~ ga'ngéé' Jesus kéé~. Ma~la”
ma-hfiaay'1a7jéé" hi~ he’,ja"ga’ yanddy kiyh'.

Ga’jah’ dsa”, kye™ Jesus jmille” hliih'
(Mt. 12:22-32; Lc. 11:14-23; 12:10)

20 Ma'ngéé” ma-ya ndady', koo™ ka“lah” ga’kah'
dsa” chaneh” jee’ ma” tddyh” ja~. Ni" mo'so”
ga’kwa” jwé' ma’ kuyh™ kyaah’ discipulo kyaay'.

21 Ma’ ga'lé'ne' hi~ chaa kyaa' ]esus ha™ 14~
dsa ngééy’, he"ja” ganddy' mah' ma’ teey”. Jééh’
ma’ laay ma-hee’ gote” dséy'. 22 Pero ta"jwoh’
kyaa'ley hi~ ya'naa' Jerusalén, ga“jayh”:

—Beelzebu ba” na™ jda” Jesus. He ja™ hweééy~
jmi~1lle” hlith' kyaah” hih® kih' hi~ kye™ né&” kih'
jmi~lle” hliih'.

23He"ja” ga hlééh” Jesus juu' na”hméaa’la’la™:

—Nuu~ da’ hndh” hi~ jah” kyen” jmi~lle” hlith'.
¢Ha™ lé‘ja‘ Tana” hwéé™ he” ba” dsa”kyaayh’ neh”
tuh"dsé' dsa? 24 Dsa” hi~ tddh” koo~ hwa’,
chermah teey” kyaah he’ ba’ dsa” kyaayh sa”
gwééy'. 25 Hi" ld7ja- sa” la~be” dsé' dsa™ hi-
tadh” koo~ cha'neh”, dsa"taah' ko~jgh’, cher'mah’
te"jééy” kyaah” he’ ba hi~ chaa™ chaneh” kiyh'.
26Ja"ba’1a"ja” la' kih' Tana’, sa” gwééy' chermah’

te"jéé” jmi~lle” hliih' kyaah” he” ba” jmi~lle” hliih'
dsa"kyaayh'. Chah” ba’ mi~llaay™ hiiiiy”.

27 'Ni* jaa™ dsa” sa” le” dsa"he” chaneh” kih'
jaa” dsa” bee” mah'hiiy' he™ cha™ kiyh', chermah’
sa” ga hiiuuy' to™né’. Jmee™ bii' hfiuuy’, ja"ga’ le
hweééy' he™ lla” dséy'. 28 Ma'ra™ ju'dsoo” jwééhn~
hnédh’, jmee’ ba” Dio jgh™ dsé' kih' 147jé~ dso’kye~
he”jmee dsa". Hi"jmeey'jgh™ dséy'kih'1a7jé" juu’
wii” he™ hlééh™ dsa™. 29 Pero chermah’ ga“hlééh’
dsa” wii’ kih' Jmi~lle” Na-jngii, mo“so” jmeey’ jgh~
dséy’,1d- ma na"bddyh'ja~ba dso’kye~ kiyh"

30 Ga*hlééh’ Jesus 14-ja", kih' he™ ga“jih’ ko llaa’
dsa” he’, Jestus ma’kye~ jmi-lle” hliih'.

@gh” Jests kyaah’ chooy'
(Mt. 12:46-50; Lc. 8:19-21)

31 Kéé™ ga’ ga’lla'nda’ ggh™ Jesus kyaah’ chooy',
pero ka’hne” ba’ ga‘jggy’, hi” ga“siiyh” dsa™ hi” ma’
tddh’jee’ja™, chiih’'Jesus wa’jdy~. 32He ja™ ga’jah’
dsa” hi” ma’tddh” koo” kih' Jesus:

—Hii” maa' kyaah' kyaah” ggh' tddh” ka’hne”,
hnaah™ hne-.

33He"ja™ ga’jah” Jesus:

—¢Hii" na~, hi~ laa’ maa® kyaan™ ¢Hii" na~, hi~
laa’ gghn™

34 Mah' ga“jééy'1a"jéé" hi~ ma’ tddh’1a’ku’ 1a7jii’
jee’ma’ cheyh'ja™, ga‘jayh”:

—Hi~ la” ba” he’, maa" kyaan’, hi~ la~ ba” he’
gghn'. 35La"jéé" hi~ jmee” 14~ hyoh~ dsé’ Dio, hi~
he” ba’ dsa mé” gghn’, dsa fisuh™ gghn’, hi" maa’
kyaan™.

4

Juu'na hmdd’ lakoo™ la' kih' dsa™ hi~ jfiee” mi'ju~
(Mt. 13:1-9; Lc. 8:4-8)

1Koo~ ka“ldh" ga’lgg' Jesus hlééyh~ dsa™ cha’hoo’
jmi~jush™ he™ hla- hwa' Galilea. Jwéé” dsa”
ga'lla'néié' jee” ja~, heTja” ga'Wn' Jesus neh”
na'moo’. Neh™ ja~ ga” gyay~ mah' ga hlééyh' dsa-
hi~ ma”tdadh’ cha’hoo’jmii~ ja~. 2Ja” he™ koo™ néé'
ga'mitééy~ dsa” kyaah” juu' na hméaa’. Lajweé
ja~ ga’kwééyh' dsa” nuuh™. Ga'jayh”:

3 —Nuu~ da’ hndh’. Jaa™ dsa™ ngoo' ga’jfiee’ mi
ju-. 4]ee ngooy' jneey miju ja-, ga'saa' miih~
chajwe he~ ]a ya ‘naa'ta’ ga “kuh”. SJyoh”ka~lah’
mi'ju” ga'saa’ né” kuu’ jee’ sa” cha” cha miih”
gwaah’. He7ja~ chah” ba” gahya”, jééh’, sa
ma’ ngg  cha miih~ gwaah’. 6 Pero ma’ ga héh'
hyoo~ gakoo’. Jééh’, miih~ ba’ jmoo’' ma’ cha-,
he~ja™ ga’la’kii" chaah'. 7Hi" jyoh” ka~lah” mi'ju-
ga'saa' jee’ chaah' too”. Ga’kwaa' ga’ chaah' too’
ja~, he7ja~ ga*ul_l‘ chaah' kih' jee’ na'too”, mo“so”
ga'kwa' mii'. 8Hi" jyoh” miju” ja~, ga'saa' jee’la’
hwa jmah’. He™ ja~ ba’ ga hif’, ga kwa cha miih~
mii'. Cha™ he™ ga’kwa’ gyii’ gya mii ' 187 koo
chaah', cha™ he™ ga’kwa” to’lo"gya” dsé~ gya' mii'
hi” jyoh” gakwa” hfia’loo” mii'.

9He"ja™ ga’jah’ Jesus:

—Hi™ hnge' heeh™juu'la”, wa  heeyh™.

10 Ma’ ga’ja” miih~ go~te' dsa™ kyaah” gyatuu’
discipulo, ga'ngiiy” juu' kih' Jesuis he™ hngg' jah”
juu'he™ ga’kway’ja™. 11He ja™ ga“jah” Jesus siiyh™:



San Marcos 4:12 XV San Marcos 4:19

—Hné&h”ba’na ngéh' hnah” jweé' lé‘ngééh’ hnéh”
ha~ lé'jéé'Dio dsa” la°hih™ kih', he” ma’na"hmaa’
]aa Pero hi~ sa” na’jnda” kih' Dio, hlééhn’ kyaah
juu’ na hméaa ba’. 12 La%ja", ma'ke ]eey
jnggyh’, ma’ke” nuuy~, sa” la'ngééy’. Kih' he~ ]a
sa” dsa"jeeyh™ kyaah’ Dio mah' koo™ Dio dsé’ kih"
dso’kye~ kiyh'.

Ga’jmeeh’ Jesus juu' he” hngg' jdh” juu' na hmada’
kih' hi- najfiee’ mi'ju-
(Mt. 13:18-23; Lc. 8:11-15)

13Koo™ kaldh” ga’jah” Jesus:

—¢Che” sa” ga’la'ngééh’” hndh” juu' kih' hi-
na‘jflee’ mi'ju”? ¢Ha™ ba’la” la'ngééh” hndh” jyoh”
juu’ na"hmaa’ he na' ga’ jwahn chermah’ sa”
ngééh” hndh” juu'la~? 4 Hih' hi~ jfiee” mi'ju~, hi~
he” laa’ jaa™ hi~ kwa™ juu' kih' Dio. 15 Ko~ llaa
dsa” hi- ma'nuu” juu', hi~ he” laa’ Id’koh” mi'ju”
he™ ga“toh” cha’jwé’. Ga’ ma"nuuy” juu' kih' Dio,
chah”ba’gwa” Tana’ jiiuuyh™ juu' he” ma na~jnaa’
neh” tuh~dséy'. 16 Hi" jiiah” ka~1dh” dsa™ hi~ nuu-
juu', hi~ he” laa' 1a’koh” mi'ju™ he™ ga'saa' né&
kuu’ jee’ sa” cha” cha miih™ gwaah’. L& chah’
ma’ nuuy- jéé~ ba” dséy'. 17 Pero ko"hwéé” ba’
ja~. Laay' 1la’koo~ chaah' he™ choo' miih~ ba’
jmoo’ kih'. Wa'ra™ ga“jééy’ wii’ o gonaa” dsa-
né” kiyh', kwaat™ kih' juu' he” ma nuuy’, 1d"chah’
ja~ tuy' jwé” kih' Dio. 18 Heh' mi'ju” he™ ga“saa’
jee’ kih' chaah' too”, 1d5ja™ laa' hi~ nuu~ juu' kih'
Dio. 19 Pero jee’ ga'nddy’ ja-, ma™ miih™ 1d7ja”
dsa"ld"ggy” kih' Dio. Jééh” kye~ gyih' huw'dsé-
kih' jmi~gyuu” 1la”, hi” hnggy' 1a°chay~ cha miih~

kuu’, hi” hee’ dsey 1a7jé" he™ ga’ cha™ jmi gyua
He"ja™ sa” ]meey ni- miih~ ta”llu'. 20 Pero mi'ju”
he” ga'saa' hwa' jmah’, 1a"ja™ laa' dsa™ hi~ nuu-
juu' kih' Dio mah' heeyh™ ka“ldh". Hi~ he” jmee’
cha miih~ ta” llu), 18°koo™ mi'ju™ he™ kwa™ ma”
gyii‘gya’, ma” to’lo"gya” dsé~ gya', ma~ hfia"loo”.

Juu'nahmdd’ ld koo™ la’ kih' waje”

(Lc. 8:16-18)

21LL4"1a” ga“jah” Jesus ka-lah™

—Ni” jaa™ sa” hih~ je” mah’ jléy' kyaah” koo~
kyaah’,ni"sa” chiyh'neh"jii". He™ chiyh'jee’ fiii"ba’
mah'1a"jnd" 1a"’kaa". 22L47jé" he” na"hma&’, lloo~
koo~ jmii’ 1a"jnd”, hi* 147jé" he™ sa” jnd’, la’ kwaat~
14%jnd". 23Hi~ hnge' heeh” juu'la-, wa heeyh™.

24Hi" ga’jah” Jesus ka~lah™:

—Jmee’ da’ hndh” he' kih' juu' he™ nuuh-
hnah’. Jééh’, ja ba’ la’koo™ nuuh™ hnah” ko7ja~
ba’ jiih' 14 ngééh” hndh” o na"dsé~ ga’ miih~
koTja~. 25La"jéé” hi~ ngéé” miih~, hi~ he” 1a'ngéé”
cha”ga'miih™. Hi"147jéé" hi~ jmee” ngéé’, 1a’kye~
he™ja™llaa bha"

Juu'nahmdd’ ld koo™ la’ kih' jyoh” mi'ju~

26 Hi" ga’jah” Jesus ka~lah™

—L& koo™ jaa" Dio dsa” 1a"hih” kih', jeeh' kwee~
14" 1a' kih' jaa™ dsa” hi~ jngéé” mi'ju-. 27 Sa”
cha™ kwaat™la' kih' dsa™ he” chermah’ na~gwiiy~
o chermah’ na™néy. Dsa hya” mi'ju” ja~, hi
dsa"kwaa” la7jmii' l& hwé' ni” sa” fiey” ha™ 1a4°
ga’la’. 22 Hwa'ba’ jmee” dsa"kwaa” mi'ju”. To™ né’
dsa"hya”™ mi'ju-, ja'ga’ dsa’kwaa“ chaah' kih'".
Ma ngéé” he™ ja~, jyoo™ le' kih'. L& hii’ ga’ miih-,

kah™ mii' kih". 29 Hi" ga’ ma~da~ mii', chooyh' ta’
kiyh',jééh’ ma1loo'jii~ juuyh'mi'ju” mah'llay'llu'.

Juu'nahmad’ ld“koo™ la’ kih' mi'ju™ mostaza

(Mt. 13:31-32; Lc. 13:18-19)

30Hi"1471a™ ga“jah” Jesus ka“lah™

—:Che’ kyuuh™ hnidh” ha™ 14~ 1a' he™ jaa~ Dio
dsa” 1a’hih™ kih'? Jwééhn™ hndh” juu' he~ jeeh'
kwee™ kyaah’he™ja", mah'la'ngééh” hndh"ha~ 14"
la'. 31 He™ jaa™ Dio dsa™ 1a"hih™ kih', jeeh' kwee~
la"koo™ la’ kih' koo™ mi'ju™ mostaza. Heh' miju
ja~ p1h ga’miih~14"koh” ga’jyoh” ml]u he” jngee”
dsa” ]m1 “gyuu la”. 32 Pero ma ngéé” majngéeéy’
mi'ju~ja~,dsa"hya mah'dsa kwaa fiii"ga’la " koh”
ga’jee’ lé‘j €”joh'. Chaah' mostaza kwa" gooh' kih’,
la‘ja~ la'kye™ ta' jmee” sii” né”sa’goh’.

33 Ga’kwa” Jesus juu' kih' Dio kyaah’ cha miih~
juu' na”hmdaé” he™ la' 1a’koh” juu' na"hméaéa” kih'
mostaza. Ga hlééyh' dsa™ ha™ koh” jiih' 1a ngééy”
ba’. 34Ni" koo~ sa” ga“hlééh’ Jesis na~hfiaa' 147jéé".
Juu' na"hmiad jmah' ba” gahlééyh’. L& ma’
ga’ja” hiiii” ba’la"jéé" discipulo, ja~ga’ ga mi‘jnady-
nahfiaa'ld"jéé” juu' na hmaa he™ ga hlééyh”ja .

Ga’jmee’ Jesus hih™ kih' lle” mah’ hii' tii’
(Mt. 8:23-27; Lc. 8:22-25)

35L& ma’ga nuu” jmii'ja, ga'jah’ Jesus ga siiyh”
discipulo kyaay™:

—Man'ta” jyoh” jwoo' jmi~jush™ ka™1ah".

36Ja” ga ga hih' diSClpulo juu' kih' dsa”™ hi~ ma’
taah’ ]ee ja~, hi” ga ]aay Jesus 1&” ma gyay ja”
neh” na'moo” ga nady'. Ma’ hii” ga’ ]yoh na’moo’
koo” ja~, ga’ka' dsa” he” mah' ga'nddy' ta” jee’

ganda' discipulo. 37 Jee’ ga'nddy' ja~, ja' koo~
ga’haa' neh” namoo”. Miih~ ga’ sa” ga’hmah'
na’'moo” ja~. 38 Pero ma na gwii~ Jesus ta” kaluu’
ja~,na"dsé” lley’ né" tu'. He"ja~ ga"chaa’ discipulo
kyaay":

—Ta"jwoh' —ga“jayh’— ¢che’ ni” miih™ huw'dsé”
sa” kyeh"he™ juu” jne’ cha’jmii~ la™?

39He"ja” ga'noo~ Jesus, ga'jmeey” hih™ ga’ja” tii’
lle”, hi” ga“jayh” siiyh™ jmii™:

—Ta™ tooh” miih’, j&" tii".

Lachah’ja” ga’hna’lle”hi" ga’ja” tii'go"te' jmii~.
40 Ma ngéé” he™ ja-, ga'jah’ Jesus sith™ dsa™ kyaay'
he”:

—¢He la' gah’ hndh” cha miih™? ¢He la'ja~ sa”
dsoo” hoh” hndh” kin™?

41 Peer” ga’la"goh™ discipulo kyaa' Jesus, he ja~
ga ngiiy” juu' kih' dsa"kyaayh”:

—¢Hii" ba’na™, heh'la"kye™ jmii~ hi” la"kye™ lle’
nuuh’ kiyh'?

)
Dsa”hi-ma’kye~ jmille” hliih' chee™ Legion
(Mt. 8:28-34; Lc. 8:26-39)

1 Hi" ga’lloo’ Jesus jyoh” jwoo' jmi-jush™ ja~
kyaah” discipulo kyaay', hwa' kih' dsa™ gadareno.
21.4° ma’ ga‘jfiaay’' neh” namoo” ja-, ja' jaa™ dsa"
hi~ ma’ kye~ jmi~lle” hliih', ga'mi‘jeey” Jesus. Hi~
he” ma’ gya' jee’ 1a' to"hgg~ kih' hlii". 3 Jee” ja~
ma’ la' hggy'. Ma'ke” ma’ hfiuuh~ dsih” kyaah’
caden”, ni” ld7ja” sa” ga’jmaa’. 4Ja  he” koo~
hd" ga“hfiuuh~ dsih” kyaah” caden™ hi”~ ga'gwé'

dsa” tity’ kyaah ]Wl hma~™ he™ hé too™, pero ni"
koo™ sa” ga “jmad”. Ga'sa' ga’hnd' bih' la]e he”
kyaah’ ma” na"hfiuu™ goo™ tiiy’. Ni” jaa™ dsa™ sa”
gala’bee” kyaayh’. 5 L& jmii' la’hwé' ma” ngéy”
moh” ki"hooyh~, hi” 147ja™ jee’ la' to"hgg~. Hi~
ma’ jmeey” dsoo” kih' hiiiiy” kyaah” kuu'. ¢ @y’
ga’ ga“jééy' Jesus, he“ja™ ngooy' ko~ chih’ ga“juuyh’
jnéy’ chamé Jesus. 7 Mah' ga hlééyh” koo~ ki“gaa,
gajayh”:

—Ta” kaah” jnd” Jesus, hne~ Joo” Dio Jogh'.
Ma'ra” ju'dsoo’, ta” jmeeh’ ]na

8 Ga'hlééyh” 14 ja~ jééh”jaa' ba’ ga“jah’ Jesus:

—Hne~ jmille” hliih', go~héé' kih' dsa fiush”
na-.

9Hi" ga'ngii’ Jesus juu' kiyh'":

—¢Hee™ cheeh™ hne™?

Mah' ga“jayh”:

—Legidn cheen™, jééh” jwéé” jnaah'.

10 Peer” ga'chuuy” kyaah’ Jesus, mah' sa” héé’
Jesus kiyh'wy” kih'hwa'ja~. 11Jah~ kih'lle"hwa'ja~
ma’ tddh” koo™ ndd' fie' ma’ kuh™ nuu~. 12 Heja"~
ga'ngii’ jmi-lle” hliih' he” kih' Jesus, ga“jayh”™

—Chee” jndadh ' kih' fie' hi~ tddh’ oo™ mah’
dsa'tooh’ jndah' kiyh'.

13 Ga’kwa” ba” Jesus jwé'. He ja~ ga hweéé-
jmi~lle” hlith' kih' dsa™ he’, mah' ga“taayh' kih'
1a7jéé” to' mil fie' hi~ ma’ tddh’ jee” ja~. La’jée”
fie' he” ga'kyws'. Ma  ga'tééy” koo~ lle’ hwa),
ko~dsoo” jwé' ba” ga'saay' cha’jmii~ jush™. Jee’
ja~ ga’juuy' neh” jmii~. 14 Dsa” hi~ ma’” haa~
fie' he’, ga'nady' ko chih’ cha hliiy” ta” jee” jwii~
hi” ta” chush” moh’, na’jmeeyh” juu'. Hi™ ld7jéé"

dsa™ hi~ ga'nuu' nandad' na’jéé- ha- léi' ga’la'.

15Ma’ ga 1a” naay jee’cheh'Jesus, ga” ]eey ‘dsa” hi~

ma’ jaa jwee’ ]m1 “lle” hliih' he’, ma” gyay' kyeyh’
hmiih~, ma ngh' dsey go-te’, he ]a ga‘jwaah'
dsa. 16 Hi~ ga’jéé' la'je” he- a~, ga’jmeeyh’
juu' kih' dsa” ha™ 18" ga’laa” hi- ma’ jaa” jmille’
hliih' he” hi” ga’jmeeyh’ juu' la’koh” ga’la’ kih' fie’.
17Ja"ga’ ga’lgg' dsa™ he” chuuy” kyaah’ Jesus mah'
wa’llaayh” kiyh'ta” jee”jyoh”.

18L4"ma’ga he'Jesus neh” na'moo’,dsa” hi ma’
kye~ jmi~1lle” hliih' he” ga“chuu” kyaah' Jesus, mah’
ma’ kway' jwé' ma’ dsooy' kyaayh'.

19Pero sa” ga’heeh™ Jesus:

—Gwaah~ kyah' go koo juu' kih' hi~ chaa”
kyah', ha™ 14" Ia' he™ juh"gaa™ he™ ma jmee” Dio
kyah'hne~. Go jmeeh'juu'ha™ 14" ma~la fiih” dsé’
Dio kyah'—ga“jah” Jesus siiyh™ dsa™ he”.

20 He"ja™ ngaayh’, ga” ngeey la’kaa™ jwii™ he”
jah” dsa” Decapoh ga ]meeyh ]uu ha™ 1a~ la he”
jeh”gaa™ he™ ga’jmee’ Jesus kiyh'. Hi" 1d"jéé" dsa~
hi~ ga'nuu’ ga“taah'jéé~ dsah".

Jo mii” Jairo kyaah’jaa™ dsa mé” hi- ma’dsaah’
(Mt. 9:18-26; Lc. 8:40-56)

21 Ngaah' Jesus ka~ldh” ta” hngaah' jmi~juuh”
kyaah’ na'moo’. Ma’ ga’llaayh'jee” ja~, jwéé” dsa”
ga'llandd’ ka'lah’. 22 Jee” ja~ ga’lloo' jaa™ dsa”
chee™ Jairo hi~ laa' ta” kih' gwah™ méh~ jee” jwii~
ja~. Ma’ ga’jééy' Jesus gajuuyh’ jnéy’ chanéy’,
23mah’ga“chuuy’ cha"miih~ kyaah'Jests, ga“jayh’
sityh™

—Dsa~ ]uu chih"mé” kyaan~, fia” mah g0 kyeh
gooh™ né”kiyh' mah' hlady’,1dja” mo’so” juuy’.

24He"ja” ngoo'Jesus kyaah'Jairo. Peer na~lda"-
na~jléé~ bih' dsa”, kih' he™ jwéé” hi~ ganaa’
kyaayh'. 25Jee’ ga'ngéé” Jesus ja-, ma’ cheh' jaa~
dsa mé” hi- ma~hya~ koo™ gya'to” ji"fie” he™ ma’
dsaayh’ dsoo” kiyh'. 26 Ma~1a"hii' jééy~ wii’, ja” hi~
jaa” té'mé~ ma~kaayh™. Dsa mé” he” ga'mi’llay~
147jé" he™ cha™ kiyh', ga*heey' kyaah’ té'mé~. Ni”
miih~ sa” ga’la’ mé~, cha"ga'miih™ ma’ ja' kiyh'
koo™ jmii’ koo™ jmii. 27 Ma’ ga'nuuy’ hlééh
dsa~ kih' Jesus, la"chah” ja~ ga“taayh~ hiiiiy” jee’
kih' jwéé” dsa”™ he” mah' ga“suy' miih~ cha’gooy~
sa’hmiih~ kih' Jesus. 28 Jééh” ma’ laay”: “Wa'ra”
jah” kih' koo™ téén' su' miih~ cha’goon™ sa’hmiih~
kiyh', hlddn” go~te™.” 29 La"chah”ja™ ga’hna” dsoo’
kiyh' hi” ga’la’liih” dsa mé” he” he™ ga*dah’ go~te”
dsoo’kiyh'. 30Hi" chah”ba’ga’la’liih~Jests heh'be”
kiyh'ga'mi hldd”jaa™ dsa™,he ja~ ga’jeeyh™ hiiiiy’
ga'siiyh~ dsa™:

—¢Hii" na” hih' ma~su' sa’hmiih™ kin™?

31He ja~ ga’jah” discipulo kyaay":

—Che’ sa” jééh” jee’ kih' jwéé” dsa™ haah’, mah’
jwah”: “¢Hii" na” ma~su'jna’?”

32Pero cheh'bih'jééy 14" ku’'1a"jii' jee’tddh’dsa",
hii- na” hi- ma~jmee” 14"ja". 33 Hih' dsa mé” he’
fie” bih' he” ma~hlaay’. Goyh™ hi”jlaa” gyih'la“ja-,
ngooy' na’juuyh’ jnéy’ chané’ Jesus hi” ga“jmeeyh’
juu' 1a’koh” ga’la’ kiyh'. 34 He"ja™ ga’jah” Jesus
siityh” dsa mé” he”:

—Gyuu~ kyaan’, kih' he” ma~la"dsoo” hoh” kin~,
ma~ja' ba” kyah'. Gwaah~ ba” hne~ llu', wa’ ja'
go"te” dsoo” kyah'.

35L& ma~cheh' ba’ Jesus hlééh”, ma’ ga’lla'naa’
dsa” hi~ chaa™ kih'Jairo hi- ma’laa' ta"kih' gwah”
jee’ja”. Hi" he"ma kye™ juu', jayh” siiyh™ Jairo:

—Ma~juu ba’gysu” mé kyaah'. Mo to kwa~ ga’
ta”kih' ta”jwoh'na".

36 Li"chah” ma’” ga'nuu’ Jesus juu' ja-, ga’jayh”
siityh” hi~ laa'ta’kih' gwah™ he”:

—Ta" ka™ huw'dsé™, jmee” dsoo” hoh” ba'.

37 Ja~ jiih' mo“so” ga’kway” jwé' ma’ dsa naa’
dsa” kyaayh’. Ga“jady' ma’la® Pee” ba’, kyaah’
Jacobo kyaah” Jwaa™ ggyh™. 38 L& ma’ ga’llooy’
jah™ jee’ chih' hne' kih' hi~ laa’ ta” kih' gwah™ he”’,
ga nuuy’ tddh’ miih’ ki"hooh™ dsa™. 39 Ma’ ga“hey’
chaneh’, ga’jayh”™

—¢He"la' tooh” hndh” miith” he™ kihooh” hnah™?
Sa na’juu’ chih'mé na-, hi" na”gwii” ba’na-.

40 Ga'mi’kwah' ba’ dsa” kih' Jesus. He7ja~
ga’hwééy' ka'hne” 1a7jéé” dsa™ hi~ ma’ tdah’ jee’
ja~, mah' ga’hey' jee” kyaa' chih'mé” he” kyaah’
ma’la” cho'jmiiy” hi® kyaah’” discipulo kyaay' ba".
41Hi" ga“sooyh' goo™ chih mé” he’, ga“jayh”:

—Talita, cumi —juu' la~ hngg' jah™: Chih mé’,
jnd” jwééhn™ hne™ noo™.

42La°chah”ja” ganoo~ chih"mé” he” hi” ga“lgoy’
ngéy . Peer” jéé” dsah™ dsa” hi” ma’ taah’ jee’ ja-,
kih'he~ ga“la’'ld"ja". Chih'mé” he” ma hda’ gya“to’
ji"fie”. 43 Pero ga“taayh™ juu’' mah'sa” kooyh' juu'

kyaah'ni“jaa~ dsa”. Hi" ga“siiyh” he” kwééyh' he~
kuh™ chih"mé” he’.

6

Ga’llaah’ Jesus jwii- Nazaret
(Mt. 13:53-58; Lc. 4:16-30)

1Yahéé' Jesus kih' ]alro ]ayh ta”jee jwii~ kiyh',
hi* discipulo kyaay' ga “jmee” ko“jgh” kyaayh'.
2Jmii’he™ teeh™ dsa™ dsé'ga hey'neh” gwah” mah~
hi” ga“lgey' kway” juu'. Ma’ ga'nuu” dsa” ha~ 14~
hlééyh’, ga“taayh'jéé~ dsayh”, he"ja” ma’jah” dsa™
kiyh':

—¢Ha” ma"mi"téé” hi” na”, he™ hlééyh™ la'na™?
¢Hil™ kwa™ huw'dsé™ kiyh'? ¢Ha™ ba"ld~ jmeey” 1a”
147jé" he™ juh~gaa™ he™ jmeey na~? 3 ;Che’ja" he’
té"hma na™? ¢Ja' he” joo” Marfana™? Hih'hi"na-,
(ja'he”ggyh~Jacobo, José, Juda, Simoén, hi"dsa mé”
ggyh™ hi~ tdadh” kyaah’jne’ jee’la™?

L&jé" he” ma’ jmeey’, ga'toh” wii” kih' dsa™ he”.
4He ja™ ga'jah” Jesus siiyh™:

—Tih™ ba” dsé' dsa™ hi™ ngéé~ juu' kih' Dio hi~
go nai”jee’jyoh”. Perohi~ chaa~ jee jwii~ kih', hi®
hi~ chaa™ chameh” kih’, sa” hnaa’ dsih’.

5Sa” ga’la’ ma’ jmeey' cha miih™ he™ juh~gaa”
jee’ja". Ko'llaa’dsa dsaah”he” ga’kyey~ gooy™ né’
kih' mah' ga“ja' kiyh'. ¢ Kih' he™ sa” ga“la"dsoo”
dsé'dsa"gooy',he ja” ga’la"dsaa” dséy'cha miih".
Ma™ngéé” he™ ja-, ngooy' la’kaa™ jwii~ jee” jah”
na’kway~ juu'.

Ga“chee' Jesus dsa” kyaay' mah' kway' ju'hméé’
(Mt. 10:5-15; Lc. 9:1-6)



San Marcos 6:7 XXiv San Marcos 6:14

7Gatééyh'la‘jéé" gyatuu” discipulo kyaay' mah'
cheey' ma” uu' ma” uu' la’koo~ jee” jwii~, hi”
ga’kwééyh' be” mah' jmeey’ hih® hwég" jmi-lle’
hliih' kih' dsa®. 8 Ga’jmeey” mada™ kiyh', ga“jayh”
lala~:

—Ta” ka™ hndh” ni" miih~ kih' cha’jwé". Ta” ka~
hnidh” hmih tuh~, ni® heniih”, ni” kuu. Ma’la”
hma~hu~ba’kah'hnéh”. 9Ja~ heeh™ hndh"loo™ he~
hd’ tith" hndh” ba’, ta” ka~ hndh” jyoh” 1é€" hmiih™
kyah' hndh’. 10 La"koo~ jwii~ jee’ tééh' hnah’,

hndh” jee’ ja~. 11 Pero chermah’ sa” ga’heeh~
dsa” hndh” jee’ lla'ndah' hndh’, hi* chermah’ sa”
ga'nuuy’ juu' he™ kyeh’ hnéh’, ja- hwééh™ hnah”
jee’ja". Ja~ hlah” hndh” wa'’hlgg™ he™ na“beh" tiih’
hndh”. He™ja™ jmee'lii" he” ma~la'kwaat™ kih'bih'
ja~. Ma'ra” ju'dsoo” jwééhn~ hnadh’, wara~ ga’lloo’
jmii’ jmee’ Dio jwiz™, jee’ jwii~ ja~ jéé'cha ga'miih~
wii” 1a’koh” ga” he™ jéé' jee” jwii~ Sodoma kyaah’
Gomorra —ga“jah” Jesus sith” discipulo kyaay'.

12Ma™ngéé he ja~, ga hweéé™ discipulo ga'naay"'
kway~ juu' mah' wa” dsa~jeeh™ dsa™ kyaah’ Dio.
13 Ga"hwééy' jmi~lle” hlith' hi” ga“suy' miih™ aceit
dsa"dsaah’, ldja- gami‘hlddy” jwéé” hi~ ma’
dsaah’.

Jee  la™ jah” ha™ la” ga’juu’ Jwaa™ hi- ma’ choo”
mii~
J (Mt. 14:1-12; Lc. 9:7-9)

14 Ga’la’kaa” ma’ cha™ juu' kih' Jesus, he ja~
ga'nuu’ rey Herode. Mah' ga“jayh”:

—Laan™ go~ Jwaa® hi™ ma” choo™ jmii~
ma-laTjiih® jee’ kih' hi~ ma™najuu, he’ja~

ma-kyey~ cha miih™ be” he™ kyaah” jmeey” he~
jeh”gaa”.

15 Hi" ko~llaa” jah” Elia ba’ na~, hi~ lle* kih' jah”.
Hi" jiah” ma’ jah", jaa™ hi” ngéé~ juu' kih' Dio ba’
na-, ja’ba la’koo~ laa’ hi~ ma” ngéé~ juu' kih'
Dio 1llo’joo’. 16 Pero 14~ ma” ga'nuu” Herode ja-,
ga’jayh”:

—Hi™ he” he” Jwaa™, hi~ gajmeen’' mada™ ga’ku'
lle’, hi~ he"’na” ma~la7jiih'jee’kih' hi“ ma™na~juu’.

17 He” ba” Herode ga“jmee” hih™ jaa', ga’saah’
dsa” Jwaa~, ga'taayh™ nehfie' dsoo” kih' Herodia.
Herodia he” ma’” laa' mé” Felipe dsa fiush™ ggh”
Herode. Pero ma ngéé” he™ ja-, ga’téé” Herode
dsa'mé” he’, gajjmady' la’koh” dsa mé” kyaay'.
18Sa” ga’ma~hdd Jwaa neh'fie' ga'siiyh™ Herode:

—Sa” lle' kih' he™ ma~kyaah” mé  dsa fiuuh”
goh'.

19He"ja~ ga’la*heegh' Herodia kih' Jwaa™. Hnggy'
ma’ juu” Jwaa~, pero sa  ga’kwa” Herode jwé'"
20 Jééh’, Herode ma’ gah™ Jwaa’, fie” bih' ma’
laay' jaa~ dsa~fiweh™ lluu' hi- na-jngéé' kyaa'
Dio. He"ja” ga’hda' bih'. L&"koo~ ma’ nuuy~
juu' kih' Jwaa®, ma nuu~ bih' la’kaa™ tuh~dséy’
pero ma’ jmeey cha miih™ huwdsé™. 21 Pero
gana” jwé' kih' Herodia jmeey’ he™ lla” dséy' 14"
ma’ ga'hya™ Herode ji"fie". Ga’jmeey” koo~ jmii’
jeuh~ ga’kway” he™ ga’kuh~ dsa~. Ga"tééh' Herode
la“jéé” dsa~ta” kaah’, 1a"jéé” hi~ ma’ kye™ né&” kih'
hlgg” hi” 1a“jéé” dsakaah” hi~ ma’ chaa~ Galilea.
22 Ma‘ja~ ga’he'jo mii” Herodia jmeey” ja’. Ga tih'
jwérte dsé' Herode hi” ga’tih' dsé' 147jéé” dsa”

hi~ ma” tddh” jmii. He~ja~ ga’jah” Herode siiyh”
chih"mé” he”:

—Ngii” he™ hnooh™ kin®. 23 Jnd” bddhn” hiiiin
kwééhn™ hne~147jé” he™ ngiih’147jiih' to'dsaah* he~
cha” kin".

24He"ja” ya’héé' chih'mé” he” na'ngiiy’ juu' kih'
chooy":

—¢Hee™ llu' ngiin”laah™? —jayh” siiyh™ chooy'.

—Ngii" mi'lle” Jwaa™ hi~ ma” choo™ jmii~ ba” —
ga“jah” chooy'.

25Chah” ba’ ngooy' ga’hey' jee’ gya' rey:

—Kweééh' jnd” na' ga~“juh™ mi'lle’ Jwaa™ na"hd’
neh” koo~ wii". He” na” ba’hnoon' —jih” chih mé”
he” ga’siiyh™ rey.

26 Heja~ ga'lé'meeh' dsé' Herode. Pero
ga taay hiiiy’ kway he” ga “jayh” to’lo” n& ]ee’
147jéé” hi~ ga“tééyh' he’, heja~ ga’ mi‘tey' ba’ juu’
kiyh'. 27 La“chah” ja-, ga’jmeey” hih” kih' hlgg”
kyaay' mah' na’kyey’ lle Jwaa®. 28 Ngoo hlgg”
nehfie' na’kuy~ lle’ Jwaa, hi* ma’ kiiy' lle’ Jwaa™
na“hd neh” wii’, jayh' ya’kwééyh' chih'mé” he
mah' ga'ngéé’' chih mé” he” kih' chooy'.

29Ma’ganuu’ dsa"kyaah'Jwaa he~ga’la‘'laja-,
nanady' na’kiiy' hnoo'ja~, mah'nahooy".

7

Ga ddh- Jesus hitaa” mil dsa fiuvah~
(Mt. 14:13-21; Lc. 9:10-17; Jn. 6:1-14)
30Ma’ ga“lla'nada" apdstol kyaa' Jesus, ga“jmeeyh’
juu'la’jé he” ga’jmeey hi"ha~ 14" ga’hlééyh'dsa”
jee’namddy'. 31 He ja™ ga'jah’ Jesus:
—Ya"nadh” hndh” ma 'nggn' ma“teehn’ dsé- jne’
ko hwéé” ta” jee’sa” chaa™ dsa".

Jwéé” dsa” ma’ dsa ndid' jee’ ma’ tddyh’ ja-,
ni- he™ ma’ kuyh” sa” ga’kwa” jwé'. Kih' he ja~
ba’ ja~, ga'jayh” 1aja". 32Ja"ga’ ga'taayh' neh’
na'moo” ganaddy' koo™ hwa' kii~ jee” sa” kwa™ ni”
miih~. 33Jwéé” dsa” hi~ ma’ tddh’ jee” ja~, ga’jéé’
dsih” hddy neh” na'moo” hi~ ga’la’kyuuy. He ja~
gandad'dsa” jweé” tii. Ma’ga ngééy’1a" koo™ 1a' koo~
jwii™, ga'nda' dsa” he” kyaayh” ka-1dh”. Pero jaa’
ga’ dsa” he” ga’llanda’ la’koh” ga’ Jesus. 34 Ma’
ga’jfiaa’ Jesus neh™ na'moo” ja-, ga’jéey’ jwée’
jweérte dsa” hi~ ga’llanda’ jee” ja~ hi® ga’la™fiih’
dséy' kih'. Jééh’, dsa™ he” laa'1d°koo~ borrego hi~
sa” chaa™ juw’. He ja™ ga’lggy’ hlééyh~ dsa~ kyaah’
cha miih~ juu'. 35 Ma’ ga'hloo” ja=, ga'ya’jah”
discipulo kih' Jesis mah' ga“jayh” siiyh™:

—Ga'hloo’ba’la, hi“sa” cha™ ni"miih™ he™ kuh”
dsa” jee’ la”. 36 Chiih’ dsa™ wa’ lla nddy” la’kaa~
jah™la-, wa'lla"ldy™ he™ kuyh™ —ga’jah” discipulo
sityh™ Jesus.

37—Kwééh ' hndh”dsa” he” kuyh™—ga“jah’ Jesus.

—¢Ni~sa”lee” to' hfialoo” kuu” he™ dsa’ld’jnaah’
he~ kuh” ga“la"jéé" dsa” na~? —ga“jah” discipulo.

38 —Jéé' da’ koo~ ¢Joh” he'fiiih™ kyeh” hndah™ —
ga’jah’ Jesus.

Ma’ ga“jéé’ discipulo, mah' ga“jmeeyh’juu”:

—Hfia” ba” hefiih™ kye” jnddh’ kyaah” uu'
hmooh™ —ga“jayh’".

39He"ja~ ga“jmee” Jestis mada” kiyh'":

—Chiih’ dsa” na” wa’ dsa"taah® ma“ koo™ naa’
ma” koo™ ndd'né”ya'mooh™ na-.

40 He"ja~ ga'taah' dsa™ ma”™ hfia’laa” hi" ma~
to’lo'gyaa’. 41 Hi" ga'ka’ Jesus ld7jé" hfia” he'fiiih”
ja~ kyaah’ lai"uu” hmooh™ he’, ga’jééy’ ta” gyuuh'
ga’kway’ ti'hmaah” kih' Dio. Ja"ga’ ga’llaay’
he'fiih™ ja ga'kweeyh' disc1pulo mah' ga'ti’

kih' hmooh™ he” ka-lih’. 42 Li" jég dsa” ga'kuh~
1&7jiih' ga keey 43 Jwi’ he'fiiih™ he™ ga'chaa’ ja-,
ga'kah' gya'to” sa'miih™ kyaah”hmooh™ he’. 44 Jee’
147jéé" ma°la” dsa fiwuh™ hi~ ga’kuh™ he” tee' koo~
hiia” mil dsa~.

Ga'ngeé’ Jesus né’jmii-
(Mt. 14:22-27; Jn. 6:16-21)

45La"chah”ja~ ga“jah’Jesus siih™ discipulo kyaay'™:

—Ta’ko7jiith' hihn™ juu' kih' dsa™ la-, go™naa’
hndh” ga~juh™ kyaah’ na'moo” ta~ hngaah' Bet-
saida. Ja~ga’ niin’ hiiiin".

46 Ma ngéé” ma-hiyh' juu' kih' 1a7jéé" dsa™ hi-
ma’ tddh’jee’ja", ja ga ngooy' ta” lle’koh” na'ngiiy’
kiyh' kih' Dio. 47 Ngoo' ga'nuu~ ba’ja™, hi" na'moo’
to'dsaah’ jmii~ ba’ ma~lloo". Pero cheh' ga’ Jesus
hwa'kii". 48 Ga’jééy' helii' ba’ ngé” na'moo’, jééh’
ma’ gwa’ lle” ta” jee’ ngoo' namoo” ja~. Ta’la
ya'jné' ga'lm' ]esus ngé' né’” jmii-. Ma hnggy'
ma’ ngeey jwé'na'moo’ja". 49 Ma’ ga'jéé" discipulo
ngey né’ ]mn , ma’ laay’, dsa” lle” ba’ na” ngé"
née’ ]mn he’ja” ga “hooyh' ki“gaa~. 50 La"jéé" bih'
ga’jééy’, heja~ ga’jwaayh' jwérte. Pero chah” ba’
ga'hlééh” Jesus kyaayh”:

—Ta” wa’ gah' hndh’, jnd" ba’la- —gajayh”.

51L4" ma’ ga’hey' neh” na'moo’, ga’hna” go~te~
lle”. Peer” ga'ld"dsaa” dsé' discipulo kyaay', mah’
ga'taayh'jéé~ dsayh’. 52Jééh’, ma'na~jlé” huu'dsé”
kiyh',he ja~sa”ga’la'ngééy ha™ 14" ga’jmee’ Jesus
kih" he'fiiih™ ja™.
Ga'mi hlad’ Jesus jwée” dsa-dsaah”hi-ma’chaa”

hwa' Genesaret
(Mt. 14:34-36)

53 Ma’ ga'lla'néddy' ta” hngaah' jee’ chee™ Gene-
saret, jee’” ja~ ga'hiiy’ namoo” kiyh' 54 Ma’
ga’hwééy neh” na‘'moo”ja~, chah”ba’ga’la‘kyuu”
dsih”. 55 Hi" ganida' dsa” he” la"’kaa” hwa'
ja-. La’kaa™ jee’ja~ ga’lggy' na’jady” dsa~dsaah’
kyaay' kyaah’ jii" kiyh' ta” jee’ ma” ngé~ Jesus.
56 La’kaa™ jee’ ma’ ngé” Jesus, jwii- mah~, make”
jwii~ juwh™, na” ma~hii” dsa"jad" dsa” dsa~dsaah’
kyaa' chajwé' jee’ ma” dsa'ngééy’. Ma  chuu’
dsa” kyaayh’ mah' ma” kway~ su' miih~ cha’gooy~
cha’hee” hmith~ kiyh' Hi" 147jéé" hi~ ga'tée’
ga'su' miih™ mi'cha’gooy” hmish™ kih' Jests ma’
dsa~hlaay go~te”.

7

La’je he"mi~sah’dsa”

(Mt. 15:1-20)

1 Ga'lla'nda’ fariseo hi~ ma’ chaa™ Jerusalén
hi” ga’lla'nda’ ko-1llaa’ ta"jwoh’ kyaa' ley ka~lah”
jee’ ma’ ngé” Jesus. 2 Ma’ ga’jéé' dsa” he’, 1a”
ma~soh” ja”ba’” goo~ discipulo kyaa' Jests ma’
tddayh’ kuyh~, ga’hlééyh” wii” kiyh'. 3 (Jééh’,
dsa” fariseo ma’ mi~teh' he™ ma’ téé' jmee” dsa"”

ma~gyuh~ kyaay', sa~ kuh~hiyh~ chermah’ sa”
ga'gyiyh' gooy~ 1d°koo~ téé' jmee” 1a7jéé" dsa~
judiu. 4 Hi” wa'ra” ya'nady' je’hmooh’, sa” kuyh”
chermah’ sa” ga'mi‘tey' he™ téé' dsa” jmee”. Hi~
cha™ ga” jyoh” he™ téé' dsa” hegg’, he™ gyiyh~
1a’jé" he” jmaayh~ ta’ oje”, la'kye™ jii’ jee” gwiiy™.)
5 He"ja~ ga'ngii” fariseo kyaah” ta”jwoh' he” juu'
kih'Jesus:

—¢He la' sa” gyih~ discipulo kyaah' goo~ jaa’
ja~ga’kuyh”,1a" ngg” kih' dsa” ma~gyuh~ jnédn'?

6 —Peer~ ta“juuh' hndh” —ga’jah” Jesus—.
La’koo™ jmeeh™ hndh” na~, jeeh' kwee~ kyaah’
he™ ga hlééh’ Isaiallo’joo’, jee’na~sii” 1a71a™:
Dsa~la”, koo~ jah” bih' hnddy'jna’".

Pero ta” jee’ jyoh” ba" hd” huw'dsé™ kiyh'.

7Sa” jmad’ ni- miih~ he” jmeey hnaay' jna”.

Lad7jé" nush™ he” kway,, la' mada® kih' dsa~
jmi~gyuu ba’, ga'jah” Isaia.

8 Jmeeh™ hnédh” ta” koo” nush™ kih' Dio mah'
hggh™ hndh” ma’la” he™ tééh' hndh” ba". Gyih”
hndh” kyah'wii” jee’ kuh"huh” hnéh”. Joh” néé' he-
la' 1d7ja” sa” jmeeh™ hndh” —ga“jah” Jesus siiyh”
dsa” he™—. 9 Peer” tééh™ hndh” jmeeh™ hndh” ta”
koo” nush” kih' Dio mah' hegh™ hnidh” he™ téeh'
hndh” jmeeh” ba’. 10L&"la” ga“jah” Moisé 1lo”joo’
la"hih” ga“jmee” Dio: “Wa’hnaah™ maa‘kyaah', tia'
kyaah'. Hi™ hlééh™ wii” kih' cho'jmii~, hi~ he” wa’
juu” go~te™”, ga’jah” Moisé. 11 Pero hnah” fariseo,
la’la” ba’ jmeeh™ hndh”. Kwah~ hndh” jwé' kih’
dsa” mah'siiyh” cho'jmiiy~1d"1a™: “La"jé" he™ cha”
kin® he™ kyaah’ ma’ jmeen" be” kyah', he™ ja™ na~

la’' Corban.” (He™ la” hngg' jah™: ma kwééhn™ Dio
ba’ja".) 12He” jmeeh™ hndh"1d%ja™, he” hah™ hndh’
kih' hi~ jmee” be” kih' cho'jmii~ ba” ja~. 13 Kih'
he™ hggh™ hndh” he” ma~téé' hgg™ dsa” ma gyuh~
kyaah'hndh'na-,he’ja” ma-jmeeh hnih” ta” koo’
nuwh™ kih' Dio. Joh” néé' he™ la'ld7ja” sa” jmeeh"
hnah”.

14 He ja~ ga’hlééh' Jesus jee’ 147jéé” dsa™ he’,
ga‘jayh”

—Nuu~ da” hndh” kwee™ mah' 1d"ngééh” hnah’.
15 Sa” dsa’la"sah” dsa™ kyaah” 1a7jé" he™ tooyh~
hooy. Lé&’jé" he™ hwéé~ hooy, kyaah” he™ ja~
ba’ dsa“la"sayh”. 16 Hi~ hngg' heeh™ juu'la™, wa’
heeyh™ —ga“jah” Jesus.

17 Ma” ga“hih' Jesus juu' kih' dsa®, ga“hey' koo~
cha'neh”. Jee’ja~ ga™ngii” discipulo juu' kiyh':

—He™ hngg' jéh” juu' na"hmaa” he™ ma~hlééh’
na-.
18He ja~ ga’jah” Jesus:

—¢Che’ ni” hndh” sa” ma~la ' ngééh” hndh™? ¢Che’
sa” ngééh” hnah” sa” dsa’la"sah” dsa™ kyaah’'la’jé"
he~ tooyh™ hooy? 19]ééh’, ja” neh™ tuh~dsé’ dsa”
dsoo™ he™ kuh~hiyh~, neh” tu7jla” ba” dsa™ dsoo”
he™ ja, ja'ga’ hwéé™ ka~lah” dsoo™ ta” cha’sii™ —
ga’jah’ Jesus.

Kyaah he™ gahlééyh”ld7ja", ga'jmeey” na~jngii’
la7jé" he™ kih~“hih~ jne".

20Hi" ngoo' bih'jayh”:

—L&7jé" he” hwéé™ hoo’dsa™, he™ ja™ ba” kyaah’
dsa~la"sayh”. 21Jééh’, neh” tuh~dsé' ba’ dsa™ gwa’
147" huw'dsé™ hliih', hi” 147ja” ka"ldh” gwa” he”
kaayh™ hi~ sa” laa' kyaay', kaayh™ wa” hi~ cha~-

hi~, hi” jngééyh™ dsa”. 22 Neh” tuh~dsé' bih' gwa’
he” jmeey” hii~, hee” dséy'liyh~14°jé" he™ ga’ cha-,
jmeey 1a7jé” he™ hliih', mi“gaay dsa™, jmeey he~
la' o~hih”, wii” dséy’, hlééyh™ wii” kih' dsa”, jméaay~
hiiii” kaah’, hi” sa® cha™ nash™ kiyh'. 23 La"jé" he”
hliih' na” gwa” neh” tuh~dsé'dsa”. Kyaah"he™ na~
ba’, mi~sah” dsa™ hiiii"—ga“jah” Jesus.

Jaa™ dsamé’ chaa™ ww” ga heeh™ kih' Jestis
(Mt. 15:21-28)

24 Ja'ga ya“héé' Jesus jee” ja~, ngooy' ]ah' kih'
jee” jwii~ Tiro kyaah’ Sidon. Ma’” ga llooy ]ee ]a
ga'hey' chamneh”. Sa” ma” hnggy' ma’ 14~ ]naay
chah’, pero sa” ga’la'. 25 Chah” ba” ga'nuu” jaa~
dsa'mé” he™ ga’lloo’ Jesus jee” ja~. Dsa"mé” he
ma’ chaa™ jaa” jo miiy” hi” ma”kye™ jmi~lle” hliih/,
he~ja”~ ngooy' jee’ ma’ gya' Jesus mah' ga“juuyh’
jnéy’ chanéy’. 26 Dsa mé” he” sa” ma’ laay' judiu,
dsa~ sirofenicia ba” he”. (Kih' dsa~ judiu, 1a"koh”
dsa” he” laay' la’koo™ sa'dsii- ba.) Gachuuy”
kyaah’ Jesus he™ dsa"lleey” jmi~lle” hliih' hi~ ma’
hdd neh” tuh~dsé’' jo miiy”. 27He ja~ ga’jah” Jesus
siiyh™:

—Kwa’ jwé' wa’ kuh~ da’ chih~pih' jda". Sa” llu'
he~ jiuuhn” he™ kuh~ chih™ mah' kwééhn™ dsii~.

28He ja” ga'jah”dsa mé” he”:

—Dsoo” ba” kyah', Dsa"jggh' kyaan™. Pero
ma’ra” he~ lih' ba’ dsii” 147jé” jwi’ he™ dsa~saa’' kih'
chih™pih".

29He ja™ ga'jah” Jesus kalah™

7

—Kih"'he™ llu'juu' kyah', he"ja” ma~ya héé~ ba’
jmi~lle” hlith' kih' chih"mé” kyaah'. Gwaah~ ba’
hne~ kyah'.

30 Ma” ga’llaah' dsa mé” he” chaneh™ kiyh/,
ga’jééy’ nakyaa ' chih'mé&” kyaay' né& jii,
ma~ya héé~ jmi-lle” hliih' kiyh'.

Ga 'mi“hldd’ Jesus jaa™ dsa™ koo'

31 Ja~ga’ ya’héé' Jesus koo” jee” jwii~ Tiro,
gangeéy ta” jee jwii‘ Siddén, hi® ga'ngééy” ta”
hwa' Decépoli. ]a ga’ ga'llaayh' ka“ldh” ta” jee’
hla~ jmi-jush™ kih' Galilea. 32Jee’ja™ na’jaa- dsa-
jaa” dsa” koo’ chané’ Jesus, hi” dsa™ hi~ ma’ jaa"
hi~ koo' he” ga’chuuy” kyaah’ Jesis mah' kyey~
gooy™ né& kih' hi~ koo" he”. 33 Hi" ga’llee Jesus
dsa” koo' he” kah” kih', mah' ga“tdy' cha’gooy~
14°koo™ 1a°koo™ to~gway’, hi” ga mi"gyuyh” na’siih’
dsa” he” kyaah” jmii~ tu"heyh'. 34 Mah' ga“jéé’
Jesus ta” gyauh', ga“chaah' dséy’, hi” ga“jayh” siiyh”
dsa fiuah™ he”

—Efata—juu'la” hngg'jah™: Wa'nd~ kyah'.

35La"chah”ja” ga'na’ to"gwa’ dsa” he' hi” ga“lii’
na snyh gahlééyh’ ]ee‘. 36 Hi" ga“jmee” Jesus hih®
klyh sa”wa’jmeeyh'juu' kih'ni* jaa”dsa”. Ma'ke
ga'jmeey’ cha miih™ mada™ ld7ja”, cha"ga'miih~
ma’ kooyh™ juu'. 37 Ga’la"dsaa” jwérte dsé' dsa”.
Ga’jayh”™

—Peer” ga’la’jé” ba’ lih™ Jesus jmee”. Jmeey”
hlééh™ hi~ koo', hi” jmeey nuu™ hi~ gwii".

8

Ga adh” Jests kyee’ mil dsa”
(Mt. 15:32-39)

1 Ta’ko~jiih' ga’la"héé" Jesus jee” ja~, jwéé” dsa”
ga'lla'nda’ ka“ldh” hi* ni* miih~ sa” cha™ he™ ma’
kuyh™ jee’ ja~. He"ja~ ga“tééyh' discipulo kyaay'
mah' ga“siiyh™:

2—Peer dsa"la"fiih” dsén” dsa™ hi~ tddh” kyaah’
jne’jee’la”. Jééh’, ma~hya™ hné~ jmii' tddyh hi“sa”
cha™ ni" miih~ he” kuyh~. 3 Cher'mah’ ga“cheeh’
jnih” kiyh' 1d~ ma~kyoyh™ na~, hwaay” cha’jweé’,
jééh”wy” ga’ya'nda' kollaa’.

4He"ja™ ga'jah” discipulo kyaay":

—¢Ha™ ba’ ja~ he™ kuh™ dsa™ heh' hwa' kii~ la™?
Ha™ koh”sa” hngg' mah'lee” kuh™ hi~ tddh jee’la".

SHe ja~ ga'ngii’ Jesusjuu' kiyh':

—¢Joh” he'fiiih™ kyeh” hndh™? —ga“jayh”.

—Gyii' ba”—ga“jah” discipulo.

6 He ja~ ga“jmee” Jesus mada” mah' dsa"taah
la"jéé" dsa” hwa' hi® ga'kay' 147jé" gyii' hefiiih”
ja-, ga’kway” ti'hmaah” kih' Dio. @ Ma ngéé’
ma~kway” ti'hmaah” kih' Dio, ga’llaay' heiiih”
ja” hi” ga’kwééyh' discipulo mah' ga“ti’ ga“llooyh’
kih' 1a°jéé” dsa”. 7 Hi" ma’ jady  miih~ hmooh~
ka~lah” hi"1&” ]a ga'kwa’ ]esus ti'hmaah’ kih' Dio.
Ma~ ngee “he”ja", ga’jmeey’ mada” mah’ tlllooyh'
kih'1a"jé¢" dsa”. 8 Ga'kuh” dsa” 147jiih’ ga keey
Ma’ ga’la’ kiyh', ga’kah' ga” gyii' sa'miih™ jwi" he~
ga“chaa'ja~. 9Tee' koo™ kyee’ mildsa™ hi~ ga“kuh~
jee’ja~. Ma"ngéé” he” ja~, ga’hiyh'juu' kih' dsa™.

10 La chah” ja~ ga’hey' neh™ na'moo” kyaayh’
discipulo kyaay', ngooy' ta” hwa' Dalmanuta.

Dsa” fariseo ma’ hnggy' ma’ jmee’ Jesus koo™ he~
Jjuh'gaa”

(Mt. 16:1-4; Lc. 12:54-56)

11 Ma’ ga'lloo' Jesus jee ja-, ga’lla'naa’ fariseo
hi~ ga “lggy’ ti~ chooy juu’ kyaah ]esus Ma’ kay~
dsé' Jesus, he“ja™ ga nguy ma’ jmee' ]esus koo~
he~ juh~ gaa’ he™ ma’ ja~ gyauh' 12 Ma’ ga nuu’
Jesus 1a*ja", ga'jii' 14" ga“té” neh” tuh~dséy’, mah'
ga’jayh”

—¢He la' ngith” hndh” hi~ chaa™ na' jmeen" koo~
he™ juh~gaa™? Ma'ra” ju'dsoo” jwééhn~ hnah’, ni*
koo~ he™ juh"gaa~sa”jéé'dsa” hi- chaa™ na'.

BJee ]a ga “beey’ dsa he’, mah'ga hey'ka ldh’
neh” na'moo’, ngooy'ta” jee ]yoh

Levadura kih'dsa” fariseo
(Mt. 16:5-12)

14 Ni” sa” ga’la"dsooh™ dsé' discipulo ma” kay'
hefiiih”, koo™ ld’la” ba” hetiih™ ma” kyey™ neh”
na'moo’. 15 He"ja~ ga'mi’liih” Jesus dsé" discipulo,
ga’jayh”:

—Leeh™ hndh” kyaah’ levadura kih' fariseo hi”
leeh™ hndh” kyaah’levadura kih' Herode ka~-1ah".

16 He"ja~ ga'taah' discipulo he” llay™ juu' kyaah’
dsa~kyaayh’, ma’jayh”:

—Ma hlééyh” la'na~ kih' he™ sa® ma’” kye’ jne’
hetiih™.

17Pero ga’la’liih " Jests kiyh'mah'ga“jayh”siiyh™

—¢He™la' jmeeh™ hndh” cha miih™ huw'dsé™ kih'
he~ sa” cha™ hefiiih™ ¢Che sa™ hii~ kwa' kwaat~

kyah' hndh™? ¢Che’ sa” hii~ 1a'ngééh” hndh’? ¢Che’
18~ ma"na"jlé” ba’ huw'dsé” kyah' hndh™? 18 H&’
ba” miméh” hndh” mah' sa” jééh” hnadh’, hé~ ba’
to"gwah’ hndh” mah' sa” nuuh™ hndh’. ¢Che” sa”
dsooh™ hoh” hndh” ha™ 14~ ga’la’ jaa'? 19La" ma’
gati’ ga'lloohn' hiia” heiih™ ja~, jee” kih' 1a7jéé"
hfia” mil dsa™ he’, ¢joh” sa'mith™ ga'té” jwi" he”
ga chaa'ja"? —ga’jah’ Jesus siiyh™.

—Gya'to” sa'mith™ —ga“jah” discipulo kyaay'.

20 —;Ha™ ga”~ ma’ ga'ti’ ga’lloohn' gyii' hefiiih”
ja~,joh” sa'miih~ ga“chaa'? —ga“jah” Jesus.

—Ga“chaa’ga’ gyii' sa'miih™ —ga“jah” discipulo.

21— che’147jiih' na’ sa™ hii" 1la'ngééh” hnah™? —
ga’jah’ Jesus.

Ga'mi*hldd’ Jesus jaa™ dsa taw’

22Ga’lla'néddy’ jee’ jwii~ Betsaida. Ma ngéé” he-
ja~, ya'jaa” dsa” jaa~ hi~ tus’ chané Jesus mah'
ga chuuy” kyaah’ Jesus he™ kyey™ gooy™ né” kiyh'.
23He ja~ ga’sooh' Jests goo™ dsa™ he’, ga“jady' ta”
chuuh’ jwii™. Gami"gyuyh” mi'né dsa™ he” kyaah’
jmii~ ta"heyh' hi® ga’kyey~ 14°to” gooy™ né” kih'
dsa” he” mah'ga ngiiy” juu':

—¢Hee™ jééh’ miih™? —ga“jayh”.

24He ja” ga’'loo’ dsa tuw he”jéé~, hi” ga“jayh”

—Jéén” dsa” hi~ dsa™ngéeé’, pero jnday’ la"koh”
chaah'hma~ ba".

25Mah' ga'kye~ Jesus ka“lah” goo™ né” kiyh'. Hi"
gasiiyh™ he™ jééy’' ka~lah’. La"chah”ja™, ga’jad' mi
'néy’. Ga’la’jnd” jéé” go~te”. 26 Mah' ga“jah’ Jesus
sityh™

—Gwaah™ ko~dsoo” ta” kyah' ba’ hne~. Mo“to”

go~he’ta” jee’jwii" na”. Ni" ta” jwii’ ni” jaa.
Ga’jah’ Pee’, Jesus laa’ Cristo
(Mt. 16:13-20; Lc. 9:18-21)

27Ngoo' Jesus ka-1dh” kyaah’ discipulo kyaay' ta”
jyoh” jwii~ mdh~ he™ na"hee” hwa' Cesarea kih'
Filipo. Cha’jwé’ jee’ ga'nddy'ja", ga'ngiiy” juu' kih'
discipulo:

—¢Ha™1d"jdh"dsa” kin", hii~ jnd"laay’? —gajah
Jesus.

28 —Ko~1laa” jah’, Jwaa™ hi~ ma’ choo™ jmii~ ba’
hne~. Ko7llaa”jah” Elia ba” hne™. Hi" jfiah” ko 1laa’
jah’, hne” laah' jaa~ hi~ ga'ngéé' juu' kih' Dio
llo’joo' —ga~jah” discipulo kyaay'.

29Mah' ga“jah” Jesus ka1ah™:

—¢Ha” ga” hnédh’, hee™ jwah” hnah” kin", hii~ ba’
jnd” laah” hndh™?

He"ja™ ga’jah” Pee’ siiyh™:

—Hne™ he” Cristo.

30Pero ga'taah™ Jesusjuu '1a7jéé" mah'sa” kooyh'
juu'ja~ kyaah'ni jaa™.

7

Ga'mijndd- Jesusjuu' he™ juuy’
(Mt. 16:21-28; Lc. 9:22-27)

31 Jmii’ ja- ga’lgg’ Jesus mi~jndd” juu' kih'
discipulo kyaay', ga“jayh”:

—Jmee” bii' kih' Hi"ga’léé'ngo’ la~ jéé'
cha miih~ wii’. Dsa gyuwuh’ sa” la"hnaa’ dsih’,
lé*ja' dsa~kaah’ kyaa' jmi~dsa”, kyaah’ ta'jwoh"
kyaa ley sa” 1a*hndé' dsih’. Hi~ jmee' bii’ kiyh'
juuy” mah' 1a7jiiyh” ka~1dh” jee’ ga™té” hné~ jmii~
—ga’siiyh™ discipulo kyaay'.

32He™ na” ga'hlééyh” jéé" gote”, he~ ja ga’jaa’
Pee’ Jesus ta” koo’, ga lﬂﬂy ]uayh” klyh 33 Pero
ga’jeeh” Jesus hnn ga ]eey jee’ ma’ taah’ 1a7jéé”
discipulo, mah' ga“juuyh'kih' Pee”:

—Jfiuuh” hne~ kin® hi“sallu’.  Sa”~ jmeeh”
huw'dsé™ 14"koh” jmee” Dio. L&"koo~ la' huw'dsé-
kih'dsa™ ba’la' huw'dsé” kyah'.

34 Ja~ga’ ga'tééyh' 1a7jéé" dsa” ko jgh” kyaah’
discipulo kyaay' ga“jayh”:

—Cher'mah’hi™ hngg'jmee'ko~jgh” kyaah’jna’,
sa” wa’ jmaay' hiliiy” kwaat™, wa” jady' cru” kyaay"
mah' wa’ jmeey” ko“jgh” kyaah” jnd”. 35 Jééh’,
la“jéé” hi~ haa~ hiii” mah' sa” juuy’, hi~ he” juu’
ba’. Pero 147jéé" hi~ kwaa™ hiiii” juu” kwaat™ kin”
o kwaat™ kih' ju'hméé’, hi~ he” ba’ 144", 36 ;Hee”
yajoe” ka' dsa” ma'ke” ga’liyh' 1d7jé” he™ cha~
jmigywu la” mah' wa'ra™ ga‘juuy’, sa” tééyh' kih'
Dio? 37 ;Hee” ba” kyaah’ le” mihmaayh' mah'
ladgy’? 38 He™ ba’ che™ hlééh' dsa™ hi~ chaa~
jmii’ na', jmeey” wa’ la' cha™ la'. Cher'mah’ hi~
jmee” na~hiih"kin", o kyaah” juu' kin® chamné’ dsa~
hi~ chaa™ na’, ja’ba’ ld%ja”~ jmee' Hi"ga’léé'ngo’
na-hiih’kyaayh’,wara™ ga'té” jee’jayh” kyaah’be’
kih' Ta4a' kyaay' kyaah’1a"jéé" angele kyaay'.

9
1Jesus koo™ ka“lah” ga“siiyh™:
—Ma'ra” ]u 'dsoo” ]weehn hnah chaa™ ko7llaa’

hi~ tddh’ ]ee la” sa” juuy” ]aa sa” ga’maTjééy ha”
14°koo ™ 1a' be” kih' Dio hi~ jmee™ hih™.

Ga'mi’sé¢’ Jesus hitii’
(Mt. 17:1-13; Lc. 9:28-36)

2 Ma™ngéé” ga’ jiiii" jmii, ja"ga’ ga’jaa’ Jesus
ma’la” Pee’ kyaah' Jacobo hi” Jwaa™ ba’, ga'naay"
kah” ta” moh” fiii". Jee’ja™ ga’la"sé€é’ Jesus to’lo™ né’
hi~ ma’ jaay he’. 3 Ga’lii' jih'gyeh' hmiih™ kiyh',
ga'tgg’ jléé™ fiih'1a" teg™ hmoo™. Ni“jaa™ sa”chaa“
hwa'la™ hi~ lih” gyih' mah' jmeey’ tg-jléé~ 1a7ja".
4Jee’ ja~ ga’la’jnda” Elia kyaah” Moisé ga'taayh'
llay” juu' kyaah’ Jesus. 5 He ja~ ga’jah” Pee’ siiyh”
Jesus:

—Ta"jwoh', he™ ba” che™ Ilu' he™ tggh  jne’
koTjgh” jee’ la~. Jmee’ jnddh’ hné~ hne' kyaah’
moo~, koo~ kyah', koo™ kih' Moisé, hi~ koo~ kih'
Elia.

6 La"jééy” gajwaayh', sa” fiey” he™ ma’ jayh’,
he~ja~ ba’ ga’hlééh” Pee’ld7ja”. 7Hor™ ja~ ja' koo~
jnii’, ga“jmee” hih' jee’ ma’ tddyh’ ja~. Jee jnii” ja~
ga’ld nuuh” ga’hlééh” koo™ juu' he” ma’jah™

—Hi™ la” na” gyss~ kyaan™ hi~ hnaan". Nuua~
hnah” kiyh'.

8 Ma” ga“jééy’ ka~ldh’, mo“so” chaa™ ni” jaa-,
ma’la” hiiii” ba’ Jesus cheh'. 9 Jee’ jilaa” Jestis moh’
ja~ ga'taayh™ juu' hi- ma’kyaayh  he”:

—Ta” jwii’ hndh” ni” jaa™, 147jé¢" he™ majééh’
hndh” la~ ta’ko7jiih' sa® ma~1a-jiih' Hi"ga“1éé'ngo’
la~jee’kih' hi~ na-juu.

10 Ga’hggy” juu' ja~ neh™ tuh~dséy'. Pero ta”
jyoh” ko“taa™, la'uu™ hi~ he” ma’ ngiiy~ juu' kih'
dsa”kyaayh” hee™ hngg' jah™ he™ 147jiih’ dsa™ jee’
kih' hi- ma"na-juu’. 11 Hi" ga'ngiiy” ka"lah” juu'
kih' Jesus:

—¢Hela' jah” ta"jwoh’ kyaa' ley, jmee” bii' jah”
Elia jaa' ga”kih' Cristo?

12He"ja™ ga’jah” Jesus:

—]Ja~ba’ dsoo” jah” Elia to™né’, ya~llay™ llu'1a7jé"
he™ cha™ jee’la”. Hi" hnéh’, ;ha™ 14" ngééh” hnah’
he " na~sii"la’la™: jmee” bii'jéé' wii’ Hi"ga“léé'ngo’
la~ hi“sa”1a"hnéda'dsih” ni" miih~? 13 Pero jwééhn~
hnéh’, ma~jah™ ba’ Elia, hi” ga’jmee” dsa™ 14~ té~
dsé'kiyh', 1a’koo™ ma na~sii~ kiyh'jaa'.

Ga'mi hlad’ Jesus jaa™ chih™ hi” ma’kye~ jmille’
hlith'
(Mt. 17:14-21; Lc. 9:37-43)

14 La" ma’ ga “lloo’ ]esus ]ee taah” 1a” ]ee ga’
discipulo kyaay ga ]eey jwéé” dsa” ma’ taah’
la"ku 1a7jii" kiyh', hi" ma’ tddh’ ta"jwoh' kyaa' ley
tichooy™ juu' kyaayh’. 15 Ma’ ga“jéé' 1a"jéé" dsa”
he”ya’jah” Jesus, ga’jéé' dsayh’, chah”ba’ ga naay’
na’jmeey’ Dio kiyh'. 16 Mah' ga ngii” Jesus juu' kih'
dsa” he”:

—He™ juu' ti—chooh™ hndh” kyaah”hi~ tddh'na".

17Mah' ga*hlééh” jaa™ dsa” hi~ ma’ hda’ jee’ ja-,
ga’jayh”:

—Ta jwoh’, jaidn~ jee’ la- jaa~ chih fiush~
kyaan®, hi~ kye~ jmi~lle” hliih' hi~ jmee” kaay'
18Wa'ha™ cha™ ha™jee’cheyh',wa'ra™ ga'hii” dsoo’
kiyh' jmee” jmi~lle” hlith' na~, jmiiy~ baay~ hfiiiy”
hwa', hwéé~ peh” neh” to"hooy, juwy~ cha-jay
mah' dsa“la"hwédyh~. Ma-jwiin’ discipulo kyaah'
he~ lleey” jmi-lle” hliih' na™ pero sa” ma~liyh™.

19He"ja™ ga’jah” Jesus:

—¢He la' sa™ hii~ l1a"dsoo” hoh” hndh” hi~ chaa~
na'? ¢Lih"ba’llaa” he” gyan’ kyaah” hndh’? Mo“so”
1a"be” dsén” gya' ga’ jna’ kyaah’ hnih’. Yajaa da’
chih"na"ta"la". _

20 Mah' na’jdad~ dsa~ chih™ he” chané Jesus.
Ma’ ga'jéé' jmi-lle” hliih' he” Jesus, ga sooyh' kih'
chih™ he” wii” jwérte. Ga’ki~ ga’bddy™ hwa’, 1a7jiih’
ga’hwéé™ peh” neh™ to~hooy. 21 Ja~ga’ ga'ngii’
Jesus juu' kih' jmii~ chih~ he”:

—¢Ha™ koh” jith' ma~1d hii'la'la na™ kiyh'?

—He" laay' 14~ ma’ piyh' na~ —ga’jah” jmii-
chih™—. 22Ja” he” koo™ jiih” ma~taayh™ cha’je” hi”
ma~taayh~ chajmii~ he~ jngiith” kiyh'. Cher'mah’
leh' miih~ kwa’ be” kin*, wa’ld " fiih” hoh” jnaah'.

23He"ja™ ga’jah” Jesus:

—iHa™ ld7ja” jwah” cher'mah’leh’ miih~! Lajé"
ba’le” kih'hi~ jmee” dsoo” dsé'.

24La"chah” ja~ ga*hlééh” jmii~ chih™ he” kyaah’
cha miih~ be’, ga‘jayh”

—Laa ba’jnd” dsoo’, kwa be” kin" mah'14"dsoo’
dsén” chaga'miih".

25 Ma’ ga’jéé’ Jesus ngoo' dsa"kuh' jwég” dsa-,
ga juayh'kih'jmi-1lle” hliih' he”, ga’siiyh™

—Hne~ jmi~1lle” koo', jnd” jmeen” hih™ go"héé'
kih'chih™ na”, mo“to” jmee™ ga’jwiih kiyh'.

26 He"ja” na’hge” ga’ ga’hooh' jmi~lle” hliih' he’,
mah' koo~ ga’ koo™ hd’” ga“sooyh' wii” jweérte kih'
chih™ he’,ja"ga’ya hééy' ngaayh'. Ga’ja” chih™ he’
la"koh” he™ na~juuy’. Jwéé” dsa” ma’jah”™

—Ma™na~juu’ ba na-.

27 Pero ga“sooh' Jesus gooy~, ga“chaayh™, chah’
ba’ga nooy~. 28 L4  ma’ga he'Jests koo~ cha'neh”,

ga'ngii” discipulo kyaay' juu' kiyh' jee’ sa” nuu~
dsa~:

—¢He la' sa® ma~la"kéh’ jnddh’ jmii’ ma’ llee’
jnddh' jmi-lle” hlith' he™?

29He"ja™ ga'jah” Jesus siiyh™:

—Hih'jmi~lle” hliih' 1ana™, sa” hwéé™ cher'mah’
sa” ga'tu' dsa” kuh~hih” mah' chuuy' kyaah’ Dio.

Koo~ kalah” ga'mi‘jndd~ Jesus juu' he™ juuy’
(Mt. 17:22-23; Lc. 9:43-45)
30Ma’'ga’hweééy™ jee’ma’tddyh’ja-, ga'nday'ta
Galilea. Sa” hngg' Jesis ma’ 1a"fie” dsa™ ha™ ta”
ngéy”. 31Jééh’, ma” hlééyh~ discipulo kyaay', ma’
jayh’”:
—Hi"ga’léé'ngo’ la- ngéé' dsih” ja'goo~ dsa”
hfiaa™ dsé' mah' jngééyh'. Ga’ ma~hya™ hné~ jmii’
32 Pero discipulo kyaay'sa” ga'la ngééy” juu'ja-,
hi” ma’ goyh™ ma’ ngiiy' juu' kih' Jesus.

Hii"na” lee’ jggh' jee’jmee” Dio hih~
(Mt. 18:1-5; Lc. 9:46-48)

33 Jaga” ga’llanady jee” jwii- Capernaum.
La” ma’ gataah® discipulo cha'neh™ kyaah” Jesus,
ga'ngii’ Jesus juu' kiyh":

—¢Hee™ juu'na” ti"chooh™ hndh” 14 ha" jwé" jee’
ma-ya negg jne”?

34 Ti'sih” go~te' ba” ga“taayh, kih' he™ ma’
ti"chooy” juu' kyaah’ dsa“kyaayh’1a" hd" jwé’, hii~
na- lee” joagh' kih' jee’ 1d7jééy”. 35 He ja~ ga“gya”
Jestismah'ga“hlééyh'la“jéé” gya tuu” discipulo he’,
ga'siiyh™:

—Cher'mah’ hi~ hngg' lee” jggh', ta” wa’ jmaay'
hiiiiy” jggh', wa’ jmeey” tahe'kih'14"jéé" ba’.

3 Hi® la'chah” ja~ ga'tééyh’ jaa™ gyuw,
ga'cheeyh™ jee’ kiyh' ja. Ja~ga’ ga'eey’, mah’
gajayh”:

37 —Hi~ jmee” he' kih' jaa™ gywu™ ld7la” kwaat”
kin®, jnd" he” hi~ jmddy~ he'. Hi" hi” jm&a~ jnd” he/,
jmeey” he'kih' Dio hi~ ga“chee'jn&".

Hi" sa” na hggh’jndn'laay’ dsa kyaah’jne’
(Mt. 10:42; Lc. 9:49-50)

38 Ga“jmeeh’ Jwaa™ juu' kih' Jesus:

—Ta"jwoh', ma~jé& jnadh' jaa~ hi~ hwéé"
jmi~1lle” hliih' 1a°hih™ kyah', he“ja™ ga’ha’ jndah’
kiyh', jééh” sa” ngéy” kyaah’ jnaah".

39Pero Jesus ga'sityh™1d’la":

—Ta"ha~hndh"kiyh'. Jééh’,ni"jaa”sa”chaa™ hi-
jmee” koo™ he™ juh~gaa™ ld"hih™ kin", mah" chah’
ba’ hlééyh™ wii” kin". 49 Hi~ sa” hnee™ kyaah’ jne’,
dsa~kyaah” ba’ jne” he’. 41 Wa” hi~ cha™ hi™, hi~
kwééh™ hndh” koo™ vas jmi~dsé”, kih' he~ laah'
hnéh” kyaa' Cristo, ma'ra” ju'dsoo” jwééhn~ hnéh’,
la’hmaah’ ba’ jiieey’.

Goo~ la'kih' hi~ jmee” téh' dsa"kyaah’
(Mt. 18:6-9; Lc. 17:1-2)

42°Wa’ hi~ cha™ hi~, hi~ jmee” téh'jaa~ hi~ méh’
la~ hi~ ma~la dsoo” dsé' kin", Illu' ga” la' kiyh'
wara~ jah” kih' hfiuu' dsa™ luuy koo~ cha’too’
kih" molii" mah' hmé&ah' dsih” cha’jmi fieeh™.
43 He"ja~ chermah’ ma~gooh™ ga‘jmee” tdh”
kyaah” dso’kye”, hnd' go"te” ba". Llu' ga’ kyah'
gwaah' jee” tddh” hi~ najiih", twgh” ma gooh-,

la’koh” ga’he™ goh' cha’je™ kyaah’la"tg” ma~gooh~
jee’mo’so” uu” jih'’koh”. 44Jee”ja™ sa” juu” jah” hi”
ni- sa” uu je~ jih’koh” jih'lih”. 45 Hi" 1d7ja™ ka"lah”
chermah’ ma~tiih” ga’jmee” tih™ kyaah” dso’kye",
hnd'go~te” ba’. Llu' ga’ kyah' gwaah'jee” tdah  hi-
najiih’, tagh’ ma~tiih’, 1a"koh” ga” he™ goh' cha’je”
kyaah'la"to” ma~tith’jee’mo’so” uu” jih'’koh”. 46]Jee’
ja~ sa” juu’ jah” hi” ni” sa” uu je~ jih’koh” jih'lih".
47 Hi® cher'mah’ mi néh’ ga’jmee” tdh~ kyaah’
dso’kye, lle’ go"te™ ba’. Llu' ga” kyah' gwaah' jee’
tddh” hi~ na’jiih” kyaah” koo™ mii' mi'néh” 1a"koh”
ga’he” goh'kyaah’'la to” mii' mi'néh’ cha’je”. 48]Jee’
ja~ sa” juu’ jah’, hi" ni” sa” wu™ je” jih'’koh” jih'lih".
49 La"jéé” dsa” lafee' kyaah' je™, hi” 1d7jé" he~
kwééh™ dsa” Dio né’ na’hyoo’, kyaah' fie’ ba’la fii".
50 Llu' ba” fie’ pero wa’ ga'dsaa’ he™ fiii* kih', ha~
1471ii" ka"lah” fiii. Wa’ cha™ ba” fie” kyah' hnah’
mah' go'taah’ hnah” llu' kyaah” dsa~kyaah.

10

Ga’jah’ Jesus ha™la la’ he™ bee™ dsa™ ggh”
(Mt. 19:1-12; Lc. 16:18)
1Ya hégé' Jesus jee” jwii~ Capernaum ja~, ngooy'
ta” hwa' Judea, hi” fieey’ ta” hngaah® jmii~ Jorddn.
Koo~ ka“lah” jwéé” dsa™ ga’lla'ndd' ma’ ga'llooy’
jee’ ja~, hi” la'chah” ja~ ga’lggy' hlééyh~ dsa”
ld"koo™ tééy'jmeey1a"jé"jiih". 2Jee’ja” ga'lla'nad’
koo” kiyh' ko~llaa” fariseo he™ ma’” kay~ dséy,
ga ngiiy” juu' kiyh":
—¢Che’ cha™ jwé' bee' dsa™ dsa"mé” kyaa'?
3He ja" ga‘jeeh™ Jesusjuu' kiyh'":

—¢Ha™ 187 jah" nueh™ he™ ga’kwééh' Moisé jne’?

4He"ja~ ga’jah” fariseo:

—Ga’kwa” ba’ Moisé jwé' he™ bee' dsa” ggh”
pero chooyh' koo™ mo‘je~ jee” beey' ggyh.

SHe ja" ga‘jeeh™ Jesusjuu' kiyh':

—Kih' he™ chaah™ hndh’, he ja™ ba’ ja~ ga“jah’
Moisé la‘ja~. 6Perold”  ma’to né ma’ ga’jmee” Dio
jmi~gywu” la-, “ga’jmaa’ Dio hi~ mé” hi~ fiwsh™.”
7“He"ja~ ba bee' dsa fiuuh™ cho'jmii~ mah' gyay”
kyaah’dsa mé kyaay'. 8]ee’ld"uuy laay'jaa ba’”
Ld’ja” mo'so” laay' uuy’, jaa” ba’ma-laay". 9 Heh'
ld%ja",hi ma~laa'jaa™ kaah™ Dio, sa”lle'kih'llaay”
—ga’jah” Jesus.

10 La"koo™ ma’ tddh” discipulo kyaay' chaneh”,
koo~ ka"lah” ga'ngiiy” juu' kih' Jesis ha™1a"1a' he”
bee~ dsa” mé’. 11 Mah'gajeeh™ Jesus juu' kiyh'":

—Cher'mah’ hi~ ga’bee' dsa'mé” kyaa' mah'
kaay' jfiah”, he” ma-jmeey” dso’kye~ ba” ja~ kih'
hi~ to'né&. 12 Hi" chermah’' dsa mé” ga bii' kih'
dsa fiuuh™ kyaay' mah'kaay'jfiah’, he” ma~jmeey”
dso’kye™ ba’ja~ —ga“jah’ Jesus.

Ga'mijad' Jesus gyuu~
(Mt. 19:13-15; Lc. 18:15-17)
13Ma’dsa"nda'dsa” dsa-jaa” gysu kyaa'chané’
Jests mah' kyey™ gooy™ né” kiyh', pero discipulo
ga’juuh’ kih' dsa™ he’. 14 Ma’ ga“jéé’ Jesus ha™ 14~
jmee” discipulo, sa” ga“tih' dséy’, he~ja~ ga“jayh”:

—Kwa’ jwé' ya'ndd” gyws ta” la” kin". Ta” ha”
hndh” kiyh', jééh” hi~ laa'ld" koo~ gywu~, hi~ he” ba’
jaa' Dio 1a°hih™ kih". 15 Ma'ra” ju'dsoo” jwééhn~
hndh’, hi~ sa” heeh™ jaa' Dio la"hih™ kih' 14"koo"

heeh™ jaa™ gywu~, sa” heyh' jee’ jmee” Dio hih™ —
ga’jah’ Jesus.

16 Ja"ga’ ga'eey’ ma” jaa~ ma  jaa~ gyuwu,
ga’kyey~ gooy™ né& kih', mah' ga'mi‘jaay’".

Jaa~ dsa~ kwaa™ hi~ cha™ kuu’ ga“hlééh’ kyaah’
Jests

(Mt. 19:16-30; Lc. 18:18- 30)

17 Ma” ga“he' ]esus jwé' ngoo, ja' jaa™ dsa”
ko~chih’, ga“juuh’jné” chanéy mah' ga'ngiiy” juu’
kih'Jesus, ga“jayh”:

—Hne~ hi~ laa' Ta"jwoh' lluu', ¢hee~ hnog'
jmeen' mah' tééhn'jee’ mo’so™ juun’?

18 Mah'ga“jah’ Jesus ga“siiyh™:

—¢Che” fieh” hne™ he~ laan' lluun'? Jééh” ni
jaa” hi~ lluu' sa” chaa”, jaa~ Dio ba hi~ lluu’
19 Ma~kyuuh~ ba” hne~ 147jé" mada™ kih' Dio: “Ta”
kaah™ hi~ laa' kyaa' jiiah’, ta” jngééh™ dsa~, ta™ hii’
kih' dsa”, ta” jmee” dsoo” kih' juu' ta“juu’, ni” ta”
mi~gaa'dsa”. Wa’hnaah™ maa'kyaah'tda kyaah'”

20He"ja™ ga'jah” dsa™ he” siiyh™:

—Ta jwoh’, 147jé" he™ na” ma mi~ten" 147jiih'
ma’ mahn'.

21peer” gatih' dsé' Jesus ga“jééy' dsa™ he”, mah'
ga'siiyh” ka~lah™:

—Hnge' ga’ koo™ he™ jmeeh'. Gwaah™ go hnii’
147~ he™ cha™ kyah' mah' go"kwééh' 147jéé" hi~
td fiee”. Laja” ba’lda"cha” cha miih~ kyah' gyuuh'
jmi~gyuu”. Ma'ngéé” he™ ja™,ja"ga na fieeh’, jadh'
cru” kyaah' mah' jmeen’ ko~jgh” —ga“jah” Jesus.

22 Ma’ ga'nuu” dsa” he” juu' ja~, ga’hee' dséy’
go'te”. Mah' ngaayh' ti'meeh~ dséy' kih' he-

ma’ chay~ cha miih™ kuu’. 23He ja~ ga’jéé"' Jesus
dsa” hi” ma’ tddh’ 1a’ku’ 147jii’' jee’ ma’ cheyh' ja-,
ga’jayh”:

—Ha~ koh” sa” jwééh" la' kih' dsa” cha™ kuuw
heyh'jee”jmee” Dio hih".

24 Ma’ ga'nuu’” discipulo kyaay' ld“ja-, ga“taayh’
jéé~ dsayh”. Hi" ga‘jah’ Jesus ka~lah”™:

—Gygu” kyaan™. Jaa™ dsa” hi” kye™ 07jgh” dsé”
kih' kuu kiyh', ha™ koh” sa” jwééh' la' kiyh' heyh'
jee’ jmee” Dio hih™. 25Sa” ga’ jwééh" la' kih' jaa~
camey” ngéé” to'gwa’ koo™ hma kuu’ la'koh” ga’
he” heh'jaa~ dsa” cha™ kuu’jee’ jmee” Dio hih™.

26 Cha"ga'miih~ ga’la"dsaa™ dsé' discipulo ma’
ga'nuuy’ juu' ja-, he“ja~ ga’hlééyh' dsa kyaayh’
ga’jayh”:

—¢Hii~ ba’laa" ja™?

27 He"ja~ ga’jéé' Jesus jee’ tddyh” ja~, mah’
ga’jayh”:

—He™ sa” 1a"kéh’ dsa™ jmii’ jmee’, sa” la' la'na”
kih'Dio. Jééh” ga’la’jé” ba’liyh” jmeey’.

28He"ja” ga’lgg’ Pee’ siiyh™:

—Ma“ja” ba” 1a°jé" he” cha™ kyaa' jnddh' mah’
jmee’ jnddh’' ko jgh” kyaah” hne~.

29He"ja” ga’jeeh” Jesus juu' kiyh™:

—Ma'ra” ju'dsoo” jwééhn~ hnih’. L&%jéé" hi~
ma~tuu~ dsé' ma"hwéé~ chaneh” kih', ma~beey"
dsa'mé” ggyh~ dsafiuzh™ ggyh”, ma beey'
cho'jmiiy~, ma~beey' dsa mé” kyaay', ma~beey"
chih™ kyaay’, o ma~bey' hwa"kiyh' kwaat™ kin™ hi”
kih' ju'hméé’, 30 hi~ he” hyoh™ hfia~loo” ga’lana~
la"koh” ga’ he™ ga’jad” kiyh' jmi“gyuwu” la”. Hyoyh”

hne’, jeey” dsa'mé” pgyh” dsa fiuuh” (/myh jeey'
chooy jeey” chih” kyaay hyoyh” hwa hi ]eey
wii’ ]m1 gyuu la”. Hi ]m1 “gyuu he” na’ ga 14%jné&’,

tééy' jee’ mo'so” juuy’. 31 Pero, jwég” hi” laa’
kwaat~ jee’ kyah' hndh” na', hi~ he” lee” mah' ga’
ma’‘ja-. Hi" hi~ sa”laa' kwaat™ jee” kyah' hndh’ na’,
hi~ he”lee” jogh'.

Ngoo' hné~ jiih~ jmeeh” Jests juu' he” juuy”
(Mt. 20:17-19; Lc. 18:31-34)

32 1L.A" ma~haa” bih' jwé' ngooy' ta” Jerusalén,
hi” kaah' kiyh' ga'nda'1a"jéé" hi~ ga“jmee” ko-jgh’
kyaayh'. Pero jéé~ dsayh™ hi® ma’goyh™ ma’ chaay'
kaah'.

Jaga’ ga'téé” Jesus kah’ ld’jéé” gyatuu’
discipulo, ga “lagy’ jmeeyh™ juu' ha™ 14 dsa"ngééy”’
ta” chamé”

33 —Na'dsa’ngg' jne’ ta” Jerusalén, jee” 00” ngée'
dsa” Hi"ga’léé'ngo’ la- kih' jmi~dsa~ kaah’, hi”
ngééy' kih' ta”jwoh' kyaa'ley. Hi~ he” bdah” jnad’
dsoo” mah' jngééh' dsa™ jnd”". Ja~ga’ ngééy' jnad”
ja’goo” dsa” hi~ sa” laa’ judiu. 34 Mi“kwayh' jné'
jmi'baay’ jnd’, ti'hiiey’ jné' ja ga’ ]ngeeyh' jna’.
Pero la7jiihn" ka“1ah” ga’ma~hya™ hné~ jmii".

Jacobo kyaah’ Jwaa™ ga'ngiiy” he™ gyay” jwoo'
kih' Jesus
(Mt. 20:20-28)
35 Ma™ngéé” he™ ja-, Jacobo kyaah” Jwaa™ joo’
Zebedeo ga'nddy' chuh” kih' Jestis mah' ga“jayh”
—Ta~jwoh’, hngg~ jnddh' jmeeh' he™ ngii’ jnaah’

la~.

36 —;Hee™ hnooh™ hndh” jmeen’ kyah' hndh™? —
ga’jah’ Jesus.

37 —Kwa’ jwé' dsa'tooh” jnddh’ jwoo' kyah' jee’
nah’ jggh' he™ jmeeh' hih”, jaa™ jwoo' ra~lluu’ hi
jaa” jwoo' rakéh' kyah' —ga“jayh” siiyh™ Jesus.

38He"ja~ ga'jah” Jesus siiyh™:

—Sa” fieh’ hndh” he™ na™ ngith" hndh". ;Che’ tddh”
hnéh” jééh' hndh” lli'wii” he™ na' ga’ jéén™? ;Che’
la"be”hoh” hndh” dsa ngééh”hndh”he™ wii"he™ na'’
ga’dsa'ngéén’?

39Heja” ga’jayh”

—Taa" ba’jndah'.

Mah' ga“jah” Jesus:

—Ma'ra” he” jééh' ba’ hndh” lli'wii” he™ na’ ga’
jéén”, hi® dsa'ngééh” hndh” he™ wii" he™ na' ga’
dsa ngéén’. 40 Pero he™ nah' hndh” jwoo' ra-lluu’
0 jwoo' ra’kéh' kin", sa” ga'téén” kwan'. He™ ja~
hyoh” hi~ na-lleeh’ kyaa' Taa  kyaan”ba’ja".

41 Jee’ 1a7jéé” gyaa' discipulo ga’la’llee” ma’
ganuuy hlééh~ Jwaa™ kyaah” Jacobo laja.
42He"ja” ga'hlééh'Jesus14a7jéé" discipulo, ga‘jayh™

—Neh’ ba” hnéh” 14°koo™ jmee” dsa~ta’ hi~ jmee”
hih*kih'dsa-gooy', kaayh~14"1la” dséy'. Dsa"kaah’
he’1a" té~ dséy' kaayh™ dsa~gooy'. 43Pero jee’kyah’
hndh” sa” cha™ he™ kih’ ]meeh' hndh” 1a%ja~. Hi~
hnﬂ@ lee’ ](/)(/)h' ga’ kih'1a7jéé” hndh’, hi~ he” téé-
jmee’'ta’he' kih'1a"jéé" ba’". 44 Hi" hnm) ka' né’ kih'
jee’la’jéé”, hi~ he téé™ jmeey'ta’he'kih'la"jéé" ba'.
45Jééh’, Hi"ga’léé'ngo' la” sa” ma-jay” mah'jmee’
dsa” ta’he' kiyh', ma~jay” mah' jmeey' ta’he' kih'

dsa” ba’. Ma“jay” mah' kwaay' hiiii” juuy’, he™ ja~
kéé'mah'1aa” jwée dsa".

Ga'mi hlad’ Jesus Bartimeo hi” ma’ tus’

(Mt. 20:29-34; Lc. 18:35-43)

46 Ma"ngéé” he™ ja~, ga’llanddy' jwii~ Jerico.
L&" ma’ ya“héé' Jesus Jeric6 kyaayh’ discipulo, hi
kyaah' jwgg dsa, gangééy jee’ ma’ gya jaa-
dsatuw’ hi” ma’ ngii” kuu’ kih' dsa”. Dsa tuu” he’
ma’ chee™ Bartimeo, joo” Timeo. 47 Ma” ga nuuy’
ngoo' yajah” Jesus dsa” chaa™ Nazaret, ga'lggy'
hlééyh” ki"gaa™, ma’jayh”:

—Jesds, hne~ hi~ laa' sa’ju” kih' David, wa’
1a~fiih” hoh” ki™ jnd’".

48Jweé” dsa” ga’juuh'kiyh', mah'sa” tooyh' miih’".
Pero dsa™ he’ cha ga'miih™ mith’ ma’ tooyh™:

—Hne™ hi~laa'sa’ju” kih'David, wa'la"fiih" hoh”
ki”jnd”.

49 Jaga’ ganoo~ Jesus, ga’jmeey mada” he~
dsa"kyaa” dsih”. He~ja~ na'kyaa” dsih’, mah'
ga’jah” dsa” siiyh™

—Ta" ka™ huw'dsé™, noo™ tééyh™ hne-.

50 La*chah” ja- ga‘jfiuuyh’ hmiih~ he™ ma’
na-bddyh~, ganooy~ ko chih’, ngooy' jee’ cheh'
Jesus. 31 Mah' ga“jah” Jesus siiyh™:

—¢Hee™ hnooh™ jmeen' kyah'?

He ja™ ga'jah” dsa"tuu he”

—Ta~"jwoh’, hnoon'la"jnd” minén".

52Mah' ga“jah’ Jesus siiyh™

—Gwaah™ ba” hne~ kyah'. Kyaah” he” ma~dsoo’
hoh”na”, ma~ja'ba kyah'.

Hi" la"chah” ja~ ga’lajnd” mi'néy’ hi" ngooy’
kyaah’ Jesus.

11

Ga he' Jesus na"dséé” burr” jwii~ Jerusalén
(Mt. 21:1-11; Lc. 19:28-40; Jn. 12:12-19)

1 Ja~ga’ tééy' Jerusalén ganady' chuuh’ jwii~
Betfagé kyaah’ Betania. Hi" jdh™ ba" ngg” jwii~ ja~
kih' moh” Olivo. Jee jwii~ ja~ ga“chee' Jesus uu'
discipulo. 2 Ga'siiyh™:

—Go™ndd” hndh” ta” jee” jwii~ he™ ngg” ta”
chané. WaTa~ gatééh” hndh” jee” 00", jnddh”
hndh” jaa~ burr” mah' hi- na~hfiuuh’, hi~ sa” ga’
ma~wii' dsa”. Ja~ cheeh'hndh”"mah'ya’jaah” hnah’
ta“la”. 3Chermah’'chaa™ hi™ ngii" juu' kyah'hnéh’,
hela'jmeeh™ hndh"ld'na™,ja” jwith" hnih”: “Jmee”
bii' kih' Dsa"jggh' kyaa' jndah' ba’ la-, chah” ba’
ya’jad’jnddh' ka-1ah”.”

4 He ja” ga‘nééy" hi” ga“jndah” bih' burr~ he’
ma’ cheh' cha’jwé’, na~hfiuuh’ chuh” kih' koo~
ho’haah’, mah' ga l@@y cheeyh™ burr™ he”. 5Pero
dsa” hi" ma’tdah’jee’ja™, ga” ngﬂy juu’:

—¢Hee™ jmeeh™ hnah’, he la' cheeh’ hndh” burr~
na-?

6 He"ja™ ga'siiyh™ 1a'koo™ ga’jah” Jesus. Ja ga’
ga’kwa” dsa” he” jwé'. 7 Hi" na’jady” jee’ cheh'
Jestds mah' ga*kye~ dsa™ hmiih™ kih' kaluu” burr”
he”. Ja~ga’ ga wii' Jesls ngoo'. 8 Jwéé” dsa™ ga’ja’
hmiih~ kih'cha’jwé'jee’ngooy'ja™ hi”jfiah” ga*hné"
nith* hma~ ga'jay’ cha jwé' 9Dsa” hi~ chaa' kaah,
kyaah hi~ ga'ndd'jaa' ma’ tooyh™ cha miih~ muh
ma’ jayh”

—iHosanna! jHe™ ba’ che™ jggh' hi~ ja'na~1a"hih”
kih' Dsa"jggh'jnédn'! 10 Dio kyaah hi~ na’' ga’ jmee'
hih™1d°koo™ ga’jmee” dsa~jggh'jnédn' David! jPeer”
jogh' hi~ gya' gyuuh'!

11Ja"ga’ ga’he' Jesus jee” jwii~ Jerusalén, ngooy'
ta“jee’chih'gwah™jush™. Ma ngéé” ma'j ééy la'ku’
147jii" jee” chih' gwah‘ ja’, ya'heey ngaayh' ta”
Betania kyaayh 1a~ ]ee gya “tuu” dsa” kyaay'. Jééh’
ma ngoo' ga hloo” jmii ja".

Ga’jwd’ Jesus dso’jwii” kih' chaah' higo
(Mt. 21:18-19)
12Ma’ ga'jnd’ jyoh” jmii, ga"hwééy~ ka-1ah” jee’
jwii~ Betania, ja' kyoh™ Jesus. 13Qu” ga’ ga“jéé’ Jesus
koo~ chaah' hma~ higo mah' ngooy' na’jééy~ che’
hii” mii'. Ma’ ga’llooy' jee” chih' chaah' hma~ ja-,
ma’la” moo~ jmah'ba’ma’ choo'. Jééh’, ja"jii~ kih'
ja~. 14¥He ja” ga’jih’ Jesus sith” chaah' hma~ja™:
—Ni” koo™ mii' kyah' mo“so™ kuh™ dsa™ ka-lah
jih'’koh” jih’lih’".
Hi™ ga'nuu” discipulo kyaay'.

7

Ga hwéé' Jesus dsa™ hi- ma’ tddh” hnii* jee’ chih'
gwah”
(Mt. 21:12-17; Lc. 19:45-48; Jn. 2:13-22)

15 Ma™ngéé” he™ ja-, ga’lla'nddy' Jerusalén,
ja"ga’ ga’lloo’ Jesus ho’hne” kih' gwah™ juuh®, hi
ga’logy' hééy kih'ldjéé" dsa” hi” ma’lla” hmool.
Ga’saa’ ga‘jaay' na'mes~ kih' dsa™ hi~ ma’” mi~sii'
kuu’, hi* ga“saa’ ga“jaay'1a"jé" he™ la’ kih' hi~ ma’
hnéé~juu-.

16 Mo“so™ ga’kway” jwé' ma’ ngéé' dsa” jee ja~
kyaah’lgg' kih' mah' ma’llay' hmooh'.

17Hi" ga“hlééyh' dsa™ ga“siiyh™:

—¢Che’sa na~sii” la’la” juu' kih' Dio? “Hne'kin®
la~ 1a°chee™ hne' jee’ ngii' 147jéé” dsa”™ jmi-gyuu”
kiyh' kih' Dio.” Pero hndh’, ma-jmeeh” hndh’
1'ai*koo‘ too~ jee dsa‘taah dsa‘hii‘ ba
kyaa' jmi~dsa” ka~ldh” “ha~ & ga ]mee ]esus
He ja” ma” hnooyh™ ha™ 1" jwé” jee’ ma’ jngééyh
', pero ma’ gayh™ Jesus. Jééh” jwéé” dsa” ma’ taah’
ma’jéé~ dsah”ha~1a"la' nush™kiyh'. 19Ta” ga hloo’
ja-,ya'héé'Jesusjee jwii~ ja~, ngaayh'.

Ga’ld’kii* chaah' hma™ higo
(Mt. 21:20-22)

20 Ta’la” hgg~ jyoh” jmii’ ja-, ga'ngééy” ka~lah’
jee’ ma’ chih' chaah' hma~ higo. Ga“jéé"' discipulo
kyaa' Jesus ma~la"kii" go“te” chaah' hma~ ja".
21He ja" ga'la dsooh™ dsé' Pee’, ga“jayh”™

—]Jéé" da” Ta"jwoh’, ma~la"kii" hma~ higo he-
ga'jwéah’ dsojwii” kih'lloo”.

22Hi" ga’jeeh™ Jesusjuu' kiyh', ga“siiyh™:

—Wa’ 1d7dsoo” hoh’ hnéh” kih' Dio. 23 Ma'ra]
ju'dsoo” jwééhn~ hnah’, chermah’ hi~ ga’jah’
sith™ moh” la™: “Jfiuuh’ jee’ na~, jwaa  hfiaah'
cha’jmi fieeh™, hi~ chermah’ ld’kaa~ tuh~-dséy"
ga ngiiy’, hi" cher'mah’ ga“jmeey” dsoo”le’, ma'ra”
he~ le” ba” he™ ma™ngiiy” ja™. 24 He ja~ jwééhn~
hnédh’, 1a°jé” he™ ngiih” hnah” kih' Dio, jmee” hndh”
dsoo” ma~hfiah™ hnédh’, hi" 1d7ja~ ba” hfiah™ hndh".
25 Hi" jee’ tddh” hndh” ngiith” hndh” kih' Dio, jmee’
jeh™ hoh” hndh” chermah’ hi~ kyaah” hd" hoh’,
mah'ld‘ja” T44 jndn hi~ gya'gyuuh'jmee’jgh~ dsé’



San Marcos 11:26 liv San Marcos 11:33

kih'la"jé” dso’kye™ kyah' hnah’. 26 Jé€h’, cher'mah’
sa” jmeeh™ hnédh” jgh~ hoh” hndh” kih' dsa”, ni”
laja~ Taa jnén hi~ gya' gyuuh' sa” jmee’ jgh™ dsé’
kih'dso’kye™ kyah' hnéh’.

He™ ja' gywuh' ba’ hih™ he” jmee” Jestis

(Mt. 21:23-27; Lc. 20:1-8)

27 Ga’lloo' Jesus ka’lah” Jerusalén kyaah’
discipulo. Ga'ngééy” ta” jee’ chih' gwah™. Jee’
ja~ ga'lla'ndd' dsa"kaah” kyaa' jmi~dsa~, kyaah’
ta“jwoh' kyaa' ley, hi” 147jéé" dsa"gyuuh’. 28 Hi®
ga“jah”dsa” he”siiyh™

—¢Che’” cha™ jwé' kyah' he™ jmeeh™ 147jé” he”
na~? ¢Hii~ kih' hih” he” jmeeh™1dna=?

29He"ja” ga'jeeh™ Jesusjuu' kiyh', ga“siiyh™:

—Ngiin” koo™ mi'juu’ kyah' hndh” ka-1ah". Jeeh'
da” hndh” kin~ jaa’, ja"ga” jwahn™ hi~ kih" hih™ he~
jmeen” 1d71a". 30 ;Hii~ gajmee” hih™ he™ ga“chaa’
Jwaa™ dsa” jmii~, che” Dio o che” dsa fiush™?
Jmeeh'da” hnéh” juu' kin” —ga“jah’ Jesus.

31 Jee’ tddyh’ ja~ ma  llay~ juu' kyaah’
dsa~kyaayh’, ma’jayh”:

—Cher'mah’ ga“jah” jne’, hih® kih' Dio ba” ja-,
Jesus jah™: “¢He"la'sa” ga“la*dsoo” hoh” hndh” kiyh'
ga~ja~?” 32Hi chermah’ ga’jdh’ jne’, ja' hih™ kih'
dsa” ba"ja™,la’llee” dsa”jwii- —ma’jah” dsa"kaah’
he’.

Cha miih~ ma” gayh™ dsa"gooy', jééh” la‘jéée
dsa” ma’ jmaa~ kwaat™ Jwaa” mara he” ma’laa'
jaa” hi- ma’ngéé~ juu' kih' Dio.

33He ja” ga'jah’ dsa kaah  he” ga'siiyh™ Jesus:

—Sa” fie’ jnaah’.

Mah' ga“jeeh™ Jesus juu' ka~lah’, ga“siiyh™:
—Ni jnd”"sa” jmeehn”juu' hii~ ga“jmee” hih™ he~
jmeen” he~ la".

12

Juu'na hmdad’ ld*koo™ la' kih' dsa™ hi~ ga*heo” ta’
kih'jfiah”

(Mt. 21:33-46; Lc. 20:9-19)

1]ee ja~ ga’lgg' Jestus hlééyh~ dsa™ he” kyaah
juu' na"hmaéaa’, ga’jayh™

—Ga’tdad' jaa” dsa fiwuh™ koo™ néda' chaah' wii~
jéh' hi” ga“jney” ld"ku ' 1a7jii" hi” ga 'mi‘lluy’' jee’ ma’
hweééy' jmih' mi'jéh’. Ga chiyh” koo™ na’hyah~
he~ fiii” jee’ ga*wii' dsa™ hi~ ga“taah’ ga’hog” jee’
na-jnda’ chaah'jéh'. Ma’ ga’la' he™ ja~, ga’tooyh~
goo~ dsa” he™ hggy' ma” to'dsaah’. Jaga’ ya hééy’
ngooy' ww’. 2 Ma  ga’lloo' jii~ kih' mi'jéh’ ja-,
ga“cheey' jaa~ moz~ kyaay' jee’ ma’ tiah’ dsa”
hgg” ta’ kiyh' mah' ma” kooy” heey” he™ ma’ tééy~.
3 Ma’ ga’lloo’ moz™ he” jee’ na“jndd chaah' jéh'
kih'dsa~juuy’, dsa” hi- ma’ tddh’ hgg” he” ga'saah’
dsih’, ga’kway” kih' hi® ga’hééy' kih' ta“jmah’.
4Ja"ga’ ga*chggy" jiiah”ka~14h" moz~ kye_le_ly" jee’ma’
taah hi ma’ h(zm' ta kiyh La‘ja” ga‘tey kuu kih'
kyaah o ~hih". 5Koo~ ka“lah” ga'chee' dsa~juu” he’
jiiah” dsa™ kyaay'. Hi~ he” ga‘jngééyh'. Hi" ngoo'
bih' cheey” dsa™ ld“ja". Ko llaa” hi~ he” ga*hii” hi”
ko~llaa” hi~ he” ga“jngééyh’ go~te”. 6 Ma’ ga“dsaa’
147jéé" moz~ kyaay', ma’ chaa~ ga’ jaa~ chih~
kyaay'hi~ hnddy'cha"miih~. Hi" he” ga cheey'jee’

ga“dsaa’. Ma’ jmeey” huw'dsé™: “Go” jmee' ga’ dsa”
oo~ he' kih' chih™ kyaan™la™.” 7 Ma’ ga“jéé' dsa”
hi~ ma hgg” chaah'jéh'ja™,ja'chih™ he’, ga“taayh'
ga'llay” juu' kyaah” dsa kyaayh”: “Hi” oo” na~, hi~
ja' kyaah’ ta” jnédn'la~. Wa’ jngééh’ jnih” mah’ jan’
kyaah’ heey” he™ ma’ tééy~.” 8 He"ja~ ga“saayh'
chih™ he” mah' ga’jngééyh’. Ja~ga’ nabeey” ta”
ka’hne” jee’ ma’ na"jndd’ chaah'jéh'ja™. 9¢Ha™ 14"
jmee’dsa”juw’laah” hndh"? —ga“jah” Jesus—. Lloo™
dsa~juw’ jéh' mah' mi~llaay” hi~ jmee” ta’ja~ mah'
tooyh™ goo~ jiiah” dsa™ hi~ jmee’ ta’ kiyh'. 10 ;Che’
sa”ma~heh™ hnédh”juu' kih' Dio jee’na~sii~ 1a’la™?
Ja"ba”kuu he” sa” gatih' dsé' té"hyah",
he™ ja™ ba” ga’ja” 1la’koo™ mi'kuu” he™ kye™ dsa”
to né kih' koo™ hne'juuh™.
11He™ la™ ga“jmee” hiiii” Dio,
he~ja~ dsaa™ dsé” jne’, ga’jah’ Jesus.

12 He"ja~ ma’ hnegg' dsa"kaah” he” ma’ saayh'
Jesus. Jééh’, ga’tah” dséy' he™ ga hlééh” Jesus kiyh'
kyaah” juu' he” na"hmia” ja~. Pero ma’ goyh”
kyaah” dsa™ hi” ma’ tddh"jee’ja™, he ja™ sa” ga’la’
ma’ saayh' Jesus, ganaa bih'".

Kwaat™ kih' ku’sih™
(Mt. 22:15-22; Lc. 20:20-26)

13 Ga'taah' dsa™ fariseo juu' kwee™ kyaah’ dsa”
kyaa' Herode, mah' ga“cheey' dsa™ hi~ ko"taa’ ga’
ga’jmee’, ha” 1d~ jee’ ma’ kaah' juu' kih' Jesus.
14Ma’ ga“lla'néddy' jee’ ma’ cheh' Jesus, ga“jayh”

—Ta"jwoh’, fie’ ba’ jnddh’, hne™ hlééh” ju'dsoo’
jmah’ba’. Sa” gah' kyaah’ ni” jaa~. Jééh’, sa” cha~
kwaat™ kyeh’ ha™ 14" laa' ld“jaa™ 1d"jaa™ dsa-, hi”



San Marcos 12:15 lvii San Marcos 12:21

kyaah’ ju'dsoo” ba” hlééh” dsa™ ha™ 14" 1a' jwé” kih'
Dio. ¢Ha™ 1&”" laah” hne™, che’ llu' mi’hmaah” jne’
ku'sih™ kih' dsa"ta’ César 0 sa™ 1lu'? ¢Che’ jmee” bii’
mi’hmaah’jne’ o sa” jmee” bii'?

15Perofie” ba'Jestsha™ 14" 1a' huw'dsé™ kiyh'he~
ta“juuy' ba’ja~, heja~ ga“jdh” Jesus siiyh™:

—¢He"la' kah™ hndh” dsén™ Kye~ da’ koo™ kuu’
mah'jéén”.

16 He ja™ na’kyey” koo™ kuu’, mah'gajah” Jesus:

—¢Hii~ kih' heeh™ too™ 1a”, hii~ kih' jmii~ na~sii~
la7?

He ja™ ga’jah”dsa” he”:

—Kih' César ba’na". . _

17Mah' ga“jah’ Jesus siiyh™ ka“1ah™:

—He™ 1a" kih' César, kwééh' ba’ César. He™ la' kih'
Dio, kwééh ba’ Dio he™ 1a' kih'.

He"ja™ ga“taayh'jéé~ dsayh™ kih'Jesus.

Ga'ngii’ dsa” juu' ha™ ld* le” wara™ ga'té” jee’
ld7jiih’ hi” na‘juu’
(Mt. 22:23-33; Lc. 20:27-40)

18 Ja~ga’ ga’llandd' saduceo ka-ldh” jee” ma’
cheh'Jests. Dsa” he”’na™, sa”ma’jmeey dsoo” he~
1a7jiih” dsa” hi~ ma na~juu. Mah' ga'ngiiy” juu'
kih'Jesus, ga“jayh”

19 —_Ta"jwoh’, ga'sii” Moisé jnin' kyaah'juu'la.
Wa'ra~ ga‘juu’ jaa~ dsa fiwsh™ hi~ sa” chaa™ joo’,
dsa fiueh™ ggh™ hlii” he’, lle' kih' tééy” dsa mé’
mah'ld"chaa” joo’siiyh” hi~ lee” kwaat™ kyaa' hlii’
ggyh™. 20 Ga’li“chaa™ gyee' dsa fiuuh™ jaa~ ba’
cho'jmiiy~. Hi~ to"né& he” ga’kaa' dsa_mé”. Pero
chah” ba” ga“juuy’, sa” chaa™ jooy” ga’la“chaa’.
21 He"ja~ jee’ ga'té” uu' dsa fisuh™ ggyh™ ga“kaa'

dsa'mé” hnii" he’. Ja~ba’ ldja~ gajuuy’, sa
ga’la'chaa” jooy’. Jfiah” ka'ldh” dsa fiuuh™ ggh”
hlii” he” ga’tééy” dsa mé” he”. Jee ja~ ga'té” uu-
dsa“fisuh™. Hi" koo~ ka~ldh” ga“juu’ hi~ he’, sa”
ga'ld'chaa” jooy”. 22Ja’ba’ lajja~, 1d7jé€" gyee'
dsa fisuh™ ga’kaa' dsa mé” he” hi” ga“juu’ 1a“jée”
gyee' dsa fiuwh™ he”. Ni” jaa™ sa” ga’la“chaa”
joo’. Jee ga'dsaa’ ga‘juu' hiii’ dsa mé” he’”.
23 Wa'ra™ ga'té” jee’ 1a7jiih’ dsa™ hi™ na~juu’, ¢hii~
kih'jee’1a"jéé" gyee'lee” kyaa' dsa mé” he’? Jééh’,
ga’la‘jée” gyee' ba’ ga’la‘kyaayh' —ga“jah” dsa”
saduceo siiyh” Jesus.

24He"ja” ga'jeeh™ Jesusjuu' kiyh', ga“siiyh™:

—Nahee™ hoh” ba” hndh” na”, jééh’, sa” kyeh’
hndh” kwaat™ ha~ 14" jah” juu' kih' Dio, ni” ha-
14" 1a' be” kiyh'. 25 Wara~ ga'té” jee” 1a7jiih” hi~
ma na-juu, ni- jaa~ dsa mé” dsa fiueh™ mo’so”
jee' goo~. Ma‘ja leey” li'koo™ laa’ dngele hi~ taah’
gyuuh'ba’. 26 Pero he™ 1d7jiih"dsa™ hi” ma™na~juu’,
iche” sa” ma~heh™ hndh” juu' he™ ga’sii” Moisé
ld"koo™ ga’la’ kiyh' jee” koo™ chaah' too” ja™? Jee’
ja~ ga’hlééh” Dio kyaayh’, ga'siiyh™: “Jnd”laan' Dio
kyaa' Abraham, laan' Dio kyaa' Isaac, laan' Dio
kyaa' Jacob.” 27 He™ ga“jdyh” ld7ja", sa” na"juu’
dsa” ma~gyuh~ jnén" he” kih' Dio. Jééh” Dio jnén'
laay' Diokyaa'hi" na‘jiih“ba’. He"ja  na"hee™ hoh’
hnéh” he™ laah” hndh” sa”1a7jiih" dsa™.

Nuuh™ he™ kyee’ ga’kih'jee’ld’jé*
(Mt. 22:34-40)

28 Jee’ ja” ma’ hdd’ jaa™ ta”jwoh' kyaa' ley. Ma’

ga'nuuy’ ti"choo” dsa™ juu' kyaah’ Jesus, ga“jééy’

jeeh™ ba” Jesus kwee™ juu' kih' dsa”. He7ja~
na'ngiiy juu' kih' Jesus:

—¢Hee™ koo™ jee’ 1a7jé” he™ lle' né” ley kyee” ga’
miih~?

29Mah' ga“jah’ Jesus:

—He™ la” ba’ nuuh™ he™ kyee” ga’ kih' jee’ 1a7jé":
“Nuu” hndh” dsa™ Israel. Jaa™ ba’ Dio chaa™ jnén".
30 Wa’ hnaah™ Dio kyaah'ld"kaa™ tuh~hoh’”, kyaah’
147jé" huw'dsé™ kyah', kyaah'14°jé”" be” kyah'.” He"
la~ ba’ja” nush™ he™ kyee” ga” kih'jee’1d7jé". 31 Hi"
ja’ba’laja~ la' jee’ ga’té” to' nush™: “Wa” hnaah”
dsa"kyaah’ 1a"koh” hnaah™ hfiaah".” Sa” cha~ ga’
jyoh” nuuh™ he™ kyee” ga’ lai’koh” ga” he™ la- —
ga’jah’ Jesus.

32He"ja" ga'jah” ta"jwoh'kyaa'ley:

—Llu' ba” jwah’, Ta"jwoh'. Ju'dsoo” ba’
ma-hlééh’, sa” chaa™ jiiah” Dio, jaa~ ba’ Dio laa'.
33 Hi" chermah’ hnda™ jne” Dio 1d"kaa™ tuh~dsé"-
jne” kyaah’ 147jé” huw'dsé™ jnén’, hi~ kyaah” 1d7jé"
be” jnén, hi* chermah’ hndd" jne” dsa~kyaah’ 14"
hnaa” jne” hfiaan', kyee” ga’he™ na™ 1a’koh” ga’ he~
kaa™ jah” o he™ ga’jyoh” he™ jee” jne’ né’ na’hyoo’.

34 Ma” ganuu’ Jesus gajeeh” bih' kyaah’
huw'dsé™ llu’, mah' ga“jah’ Jesus siiyh™

—Miih~ ga’jmee heeh™ he~jda'Dio hne~1d"hih”
kih'.

Ja~ jiih' ni* jaa™ mo“so” ga“tuu~ dséy' ma’ ngii'
gyih'jyoh” juu' kih' Jesus.

Hii"kih'ja' hi~ laa’ Cristo
(Mt. 22:41-46; Lc. 20:41-44)

35L4" ma-cheh'ba’Jesus koo” gwah™ja~, hlééyh~
dsa”, mah'ga“siiyh” dsa":

—¢Ha™ 1a” 1a’ he™ jah” ta"jwoh" kyaa' ley, Cristo
laa’sa’ju” kih' David? 36 He” ba’ hiiii” David ga“sii’
juu'la” 1a°koo™ ma’ jog” Jmi~lle” kiyh', he™ ga“siiy”
la’la”:

Ga“jah” Dio ga“siiyh™ Dsa"jggh' kyaan™:
“Na’jwoo'ra lluu'kin"la-,

na hggh’ kyah'”
37 ¢;Ha™ 147ja” laa’ Cristo sa’ju” kih' David ga~ ja-,
chermah’ hiiii” David jah” kih" Cristo: “Dsa~jggh'
kyaan™?”

Lajéé" dsa” hi- ma’ tddh’ jee’ja~ ga“tih' ba’ dsé'
14°koo™ ga'hlééh” Jesus.

Ga'juuh’ Jests kih' ta jwoh' kyaa' ley
(Mt. 23:1-36; Lc. 11:37-54; 20:45-47)

38Hi" ga’lgoy’ ga’kway” juu’, ga mi‘tééy dsa™:

—Leeh™ hndh” kyaah’ ta“jwoh' kyaa' ley, tih~
dséy' ngéy” kyeyh’ hmiih~ kyoo~ jee” kih' dsa”
hi® hnggy' jmee' dsa” Dio kiyh' chajwé’ jush~.
39 Hi" tih~ dséy' gyay' to'né” hma~sii” neh” gwah”
40 Hwééy~ dsa mé” hnii” chaneh” kih', ko"taa” ga’
jmeey” hlééyh™ cha miih~ kyaah’ Dio ha~ jee” jéé'
dsa” kiyh'. Cha"ga'miih~ wii" heeh' Dio dsa™ hi~
jmee”la"ja".

Na’ka™ dsa mé” hnii” kuu’ cha'né’ Dio
(Lc. 21:1-4)

41 Ma’ cheh' Jesus jéé~ ha™ 18~ ma’ jmee” dsa”

tooyh™ kuu’ neh” wii” kih' gwah®. Hi" ma’” jééy”

jwéé” dsa” cha” kuu’ ma’ tooyh™ cha miih~ kuu’
jee’ja". “42Ja"ga ga’lloo' jaa~ dsa mé” hnii” hi~
td fiee” go~te'. Ga'tooyh™ to' fie' ngg” he™ sa” kyee’
ni-miih~. 43He"ja™ ga hlééh”Jesus kyaah’discipulo
kyaay', ga’jayh”:

—Ma'ra” ju'dsoo” jwééhn~ hnah’, dsa mé” hnii’
la”, ma~kway’ cha"ga’'miih™ 1a"koh” ga’ jee’ 1a"jé€"
dsa” hi~ ma~tooh™ jaa'. 44]ééh” 147jéé” hi~ cha”
kuu,, ma kway” miih~ he™ ma~chaa™ kiyh' ba/,
pero dsa mé” hnii”la”, ma'ke™ td"fieey’, ma kway’
la’koh” te' kuu” he™ ma’ cha™ kiyh' he™ kyaah’ ma’
lay' he™ jmee” bii' kiyh' —ga“jah” Jesus.

13
Lloo™ koo~ jmii’ hla' gwah” jush”
(Mt. 24:1-2; Lc. 21:5-6)

1Ma™ngéé” he™ ja-, ya’héé'Jesus koo’ gwah™ jee’
ma’ gyay' ja~, ja ga’ ga’jah” jaa~ discipulo kyaay"
ga'siiyh™

—Ta"jwoh’, jéé" da’, he™ ba’ che™ kah’gaa™ kuu’
he~ kyaah’ ga“jd" na’hfiaah' hne'na".

2He ja" ga‘jeeh™ Jesusjuu' kiyh':

—L&"jé" hne' kaah” he™ jééh” hndh” na-, lloo
koo~ jmii' ni" koo™ mi'kuu'na”,sa”ja'na chuh™ né’
kih' ggh™,147jé" ba” soh'hla’.

Jad'ja ga’llaa” jmigywu’, joh” néé'sa” jmee’ lit-
(Mt. 24:3-28; Lc. 21:7-24; 17:22-24)

3Ma"ngéé” he™ ja-, ga'nddy' ta” né’ moh” Olivo
ta” chamé gwah™ ja~. Jee’ja™ ga'gya™ Jesus. Hi
Pee’, Jacobo, Jwaa~, kyaah’ Andre” ga'ngii’ juu'’
kiyh'ta’ko~jiih' ma’ tddyh” kah” kih', ga“jayh™:

4 —Chiih’ jndah' lih” le” 1a°jé~ he™ ma~jah’, hee”
lii" jmee’'wa'ra” yajah la"te'juu'na".

5He ja” ga'lgg' Jesus jmeeyh™ juu'’:

—Hngg' leeh™ hndh” mah' ni” jaa™ sa” mi“gaa”
hnéah’. 6Jééh’, jwéé” dsa” ya 'ndd” hi~ ka' né” kin~,
mah' jayh™: “Jnd” he” laan' Cristo hi~ machee’
Dio.” Jwéé” dsa” mi~gaay .

7°Ga’ ma nush™ hndh” kih' hnii~ hi*1d"cha™ juu’
kih' hnii~ ta” la” ta” jng”, ta” jegh' hndh” hfiaah'.
Jééh” 1a“ja~ lle kih' le”, pero ja~ la"chah” ja™ llaa”
jmi“gyuu . 8 Tee' dsa™ hi~ chaa™ koo™ hwa' kyaah’
jyoh” hwa’, hi~ tee' dsa"ta’ kyaah’ jfiah” dsata’". Ja”
he™ koo™ jee” jwii~ jee” jeh' wii” hwa', ja~ he™ koo~
jee’ jwii~ jee”jéé' dsa” hoo  hi” chijwaa’'dsa”. Heh'
la‘ja” koo™ ma~lgg' ba jéé~ dsa” wii".

9 ’Leeh”™ hndh’, ngéé' dsa” hnah” kih' dsa~ta’,
kwa' dsa” kyah' hndh” neh” gwah™ kih' dsa~ judiu,
dsa“jady hndh” chané” dsa“ta” kaah’ kwaat™ kin".
Jee’ja~ kwah'hnéh”ju'dsoo” kin™. 10Jmee” bii' kwa"
dsa” juhméé kih'la"jéé" dsa™ jmi"gyuu’,jad'ja ga’
llaa” jmi~gyuwu™. 11 Ta” jmee™ hndh” huw'dsé™ ha”
14" jwah' hndh”wara™ ga“taah™ dsa™ hndh”ja'goo”
dsa"ta’. Ta™ ka~ hndh” huw'dsé™ ni” miih~. Hor~
ja~, Dio ba” kwa™ huw'dsé™ ha~ 1&~ hlééh” hnah’.
Ja® he” hfiaah' hnéh” hlééh’, Jmi~lle” Na~jngii' ba’
hlééh'. 12Ngéé' dsa™ ggh” kih'dsa"ta’ mah'jngééh’
dsih”. Ja"ba’ldja™ jmee’ dsa™ kih' joo’, hi~ ld“ja~
ka“lah” jmee’ dsa” kih' cho'jmiiy~ mah' jngééh’
dsih’. 13L47jéé" dsa” jmee’ na hgph’ kyah' hnih”
kwaat™ kin". Pero hi~ kwééh' dsé'1a7jiih' llaa™, hi~
he”ba’1aa’".

14*Wa'ra~ ga'lloo’ jmii’ jééh' hndh” cheh'jah” hi~
laa’ na'hgg” ngéé' jee” sa” ga'té€” nooy’, la’koo~
ga’jah” Daniel hi~ ga'ngéé' juu' kih' Dio. (Hi~ hé-
juu' la-, wa” la'ngééy’.) Ma‘ja~, hndh” hi~ tdah’
hwa' Judea kyuy” hndh” ta” moh’. 15 Hi~ tddh’ jee’
ga'té” to' jwéé' hne', wa’ jiiaay' mah' wa’ kyuu'
bih', sa® wa’ kyey” he™ cha™ chaneh”. 16 Ja"ba’
la“ja~ hi~ tddh’jee’nuu” kih', ta”wa’lla néddy” kiyh'
he~ dsa"kyey” sa’hmiih™. 17 Peer” jwii” dsa mé’
hi~ kyaa™ gyug” ma‘ja, hi"ld"ja” dsa mé” hi~ jaa"
gysu” gyuu” ka'lah’. 18 Ngii” hnah’ kih' Dio mah'
sa” la’ jii~ gyau wara- ga'té” jee’ kyuuh hnah’.
19 Ma]a jee dsa wii” jweérte he” sa” ma “jéé dsa”
1d" ma’ 8 ngg' jmi-gyws” 1a7jiih' na'. ]a jiih'
mo’so”jéé’ gyih' jih’ koh”. 20Wa ra” ]ah kih'jgg'ga’
Dio cha ga'miih~ jmii’ jéé' dsa” wii’, ni” jaa™ dsa”
sa” ja' jiith*. Pero ta’la” kih' hi~ na llggh kyaay',
chah”ba’ mi~llaay” jmii he~ jéé' dsa~ wii’.

21 °’Ma‘ja” chermah’ chaa™ ko~llaa” dsa™ jah™
“Hii” Cristo cheh'la™”, o “Hii” Cristo cheh'jee” 007,
ta” wa heeh” hndh” kiyh'. 22 Jwéé” dsa™ hi~ ta-juu'
ya"ndad’jayh”: “Ind” he’laan’' Cristo, jnd" ngéén’juu’
kih' Dio.” Ja™ he™ koo~ néé he” juh"gaa” jmeey‘,
kyaa' Dio mi~gaay~ cher'mah’ ga “la’. 23 He" ]a
leeh™ hndh’. Ma-jwah'ba’jnd”jad' ha-1a"le".

Wara™ ga'té’ jee’jah’ Hi"ga’léeé'ngo’
(Mt. 24:29-35, 42, 44; Lc. 21:25- 36)

24 ‘Ma™ngéé” ma ]ee dsa 1a’jé” he” WH ja7,ja”
]11h' mo’so” 147jnad’ ]mee hyoo ni- jméé’ kih' sih~
sa” 1ajnd”. 25 La"jéé” nuw” hi~ héé” gyuuh' 147sii’

h(a(/) hi"147jé" ga’ he~ cha gyuuh' sa’jeh’. 26Ja~ gal
jéé'dsa” Hi"ga’léé'ngo'la™ hi~ jah’ gyaah']ee jnii”
kyaah’ cha"miih~ be’, laay’ jggh'. 27 Ja~ga’ cheey'
angele kyaay', jggyh” la’jéé€” hi~ na’lleeh’ kyaay'
hi~ tdah’147jé" kye” kiih' jmi~gyuus™, ta” ko taa™ 14"
ga'té’jyoh” ko "taa".

28°Jg¢" da” hndh” ha™ 14~ dsoo™ juu' kih' chaah'
higo mah' mi“téé' hndh” hfiaah'. Wa'ra™ ga hyo'
sih’jfioh” sajih” kih', lgg~ dsa hyo™ moo~ kih’,
ma~fieh” ba” hndh” ma'ngoo' ga'té” jii- jma’ ba’
ja~. 29L&a%ja” hndh” ka"lah’, wa'ra™ ga’jééh’ hnah’
dsa~la’ld"jé" he” ma~jwahn'la-, wa’la fieh” hndh’
he” ma~chehn' ho’haah” kyaah” he™ jahn” ba’ ja~.
30 Ma'ra” ju'dsoo” jwééhn~ hnih’, sa” llaa™ dsa~
hi~ tddh’ na' ta’ko~jiih' sa” ga’ ma~1a"te' 1a7jé" he”
ma~jwahn'la”. 31 Ngéé” ba’1la"jé" he™ cha™ gyuuh'
hwa’, pero juu' kin" 14" ma~cha™ ja~ba".

32°Pero ni” jaa~ sa” fie” hee™ jmii ja~, hee™ hor~
ja~, ni” dngele hi~ tddh’ gyuuh' sa” fie”, ni” Joo” Dio
sa” fie”. HAii" ba’ Taa' kyaan™ fie™.

33 '"H4&' hnah” hfiaah', mi“jngg’” hndh” minéh,
ngii’ hndh” kyah' kih' Dio, jééh” sa” fieh” hndh” lih”
lloo™jmii’ja”. 34 Kwee™~ ba’la'kyah'hnah”1a"1a'kih'
jaa~ dsa” hi~ ya'’héé' ngoo' we’. Ga’ja” hne' kiyh',
mah'1a°koo™ 1d°koo™ ta’ kiyh' ga“tooyh™ goo~ dsa”
kyaay'. Hi" ga“siiyh” dsa™ hi~ heg” ho’haah”: “Heg’
kwee~, ta” gwii~.” 35Ja"ba’ld’ja” hnéh’, ta” gwii~
hnah’, ]eeh sa” fieh’ hndh” lih” jah” dsa"jua” hne'.
Sa” fieh’ hnah’ che’ ta” ganuu” jayh’, o che’lla nuu
', 0 che” koo™ hooh~ chaah” dsoo', o ta’la” hgo".
36 Ni” sa” lii” ga’” wara™ jayh', hngg' ma nalluuh’

hnéh” mah sa”tddh’hnidh’na gwiith™ hndh"ma’ja".
37 La%jé" he” jwahn™ la-, jwahn™ kih' 1a°jéé" ba".
Hnee' ma nalluuh' hnah

14

Ma’ hnooh™dsa™ ha™ ld* jee’ma’ saayh' Jests
(Mt. 26:1-5; Lc. 22:1-2; Jn. 11:45-53)
1L4"hyu'ga’té'jmii he” kuh~ dsa~ judiuborrego
méah’, hi® kuyh~ he’fiiih™ he™ sa” kyaah’ levadura,
jmii’ ja” ma” hnooh™ jmi~dsa™ kaah” kyaah” la“jée”
ta"jwoh'kyaa'ley ha™ 14" ma’ saayh™ Jesus kyaah’
juu'ta”juu', mah'jngééyh’. 2Ma’jayh”
—Sa~ wa’ kaah’ jnih” jee” jmii’ la~, mah' sa”
dsa"tooh' miih’ jee” jwii™.

Jaa™ dsamé ga”huu' jmii- mijwii~ lle’ Jestis

(Mt. 26:6-13; Jn. 12:1-8)

3 Ma’ gya' Jesus ka-lah” jee” jwii~ Betania
chaneh™ kih' SlmOn hi~ ma” dsaah” dsoo” hmih'
hgo™. ]ee ]a gyay' kuh- hiyh” ma’ ga “lloo’ jaa~
dsa'mé” ma” kyey~ koo~ sé' he™ ma’ haa” jmii~
mi-jwii- he™ chee™ nardo, he~ kyee” hmooh'
Ga“jogy' luu’sé'ja”, mah'ga huuy'lle  Jesus. 4 Pero
gald’llee” ko 1llaa” dsa™ hi~ ma’ tddh” kyaayh” he’,
ga’jayh”:

—¢He la' ma~hee' dsa"mé” na~ jmii~ mi-jwii”
na~? SLIu' ga’wara~ jah” kih' ga“hniiy” mah' ma’
liyh“14°koh”lih' dsa™ koo™ ji~fie” jmii’ ta”. Mah'kuu’
ja~, ma’kweééyh' hi~ td fiee’.

He"ja~ ga’hlééyh” wii” kih' dsa mé” he’. 6 Mah’
ga’jah’ Jesus:

—Ta” hlééh' hnih’. Ta™ chuu~ hndh” kyaah’
dsa'mé” la~. Llu' ba’ he” ma-jmeey” ld"la”~ kin".
7 Jééh” 18~ ma~tddh’ na” ba” hi~ td fiee” kyaah’
hnédh’, le” kwah' be” kiyh' jyoh” jiih~. Pero jn&’,
mo'so~ jan' ki"wéé” jee” kyah' hndh”. & Dsa"mé’
la~ ma~jmeey” 1d°koo~ te' le” ba. Kyaah” he-”
ma~huuy~ jnd” jmii- mi“jwii~, he” ma mi lluuy'
jnd” jaa' ba’ la™, ja"ga’ haa' dsa” jna”. 9 Mara”
ju'dsoo” jwééhn~ hnéh’, ld"’kaa~ jmi gyuu jee’
kwa' dsa” ju'hméé” kin", la cha™ juu' ha™ 14"koo"
ma-jmee” dsa"mé” la”, mah'la"ja” 14~ dsooh™~ dsé
dsa~ kiyh'".

Juda ga'ngéé’ Jestis
(Mt. 26:14-16; Lc. 22:3-6)

10 Ma-ngéé’ he~ ja-, jaa~ jee’ la7jé& gya'tuw’
discipulo hi~ chee”™ Juda Iscariote ngooy' kih'
dsa“kaah” kyaa' jmi“dsa” na’hnééy” Jesus. 11 Ma’
ga'nuu’ dsa” he’, ga“tih' dséy' jwérte hi” ga’bdayh-
hiiiiy” kway' kuu’. He"ja™ ga’hnooh™ Juda ha™ 14~
jmeey' mah' ngééy' Jesusja’'goo™ dsa” he’.

Ga’jmee’ Dsa jggh'jndn'ma nuw” kyaah’ ga hiyh'
uu'
/ (Mt. 26:17-29; Lc. 22:7-23; Jn. 13:21-30; 1 Co.
11:23-26)

12To™né jmii’ he™ ga'lgg’ dsa"taah' dsa™ jmeey”
jmii’ kuyh™ hefiiih™ he™ sa” kyaah’levadura, ja ba’
jmii’ ja” ma’kuh~ dsa” judiu borrego mah'. He ja"
ga“jah” discipulo siiyh™ Jesus:

—¢Ha™ jwah” mi'llu' jndah’ jee” kihn’ ma nua™?

13 He"ja~ ga’jmeey” mada~ kih' uu' discipulo
kyaay' mah' ga“siiyh™

—Go ™ naa” hnédh ta” jee’jwii~ jush”. Cha’jwé'ja-,
jeeh” hndh” jaa™ dsa™ hi™ kii' koo™ mi'dsuu’ jmii~,
ja lla"lleh” hnéh” kaah'kiyh'. 14Ha™ jee’ dsa~hey’,
ja~ jwiih” dsa~juw’ hne': “La’la” jdh” Ta"jwoh'kyaa'
jnadh'. ;Na~ jee’ hne'jee’le” kyeh’ jnddh' borrego
méah' kyaah” discipulo kyaan™?”, jwiih' dsa™ he".
15 Hi~ he” heeh' hndh” jee” ga'té” to' jwéé' hne’
jee’ cha™ koo™ jee’ he” ma™na’llu'. Jee’ja~ milluh'
hndh”manuw” jnén.

16 Ga’lla'nda’ ba’ discipulo he” ta™ jee’ jwii~ jush™.
Hi" ga “la’ ba” 1a’koo™ ga “jéh” Jesus sityh”. Jee ja~
ga milluy'jee’ kuyh™ manuu.

17Ta” ga'nua” jmii’ ja” ngoo' Jesus kyaah’ 1a"jéé”
gya‘tuu" discipulo kyaay'. 18 Ma’ ga’lla'nédy’ jee’
ja~ ga“taayh® kuyh™ ma'nuu”. Ta’kg7jiih' jmeey”
ma nuw , ga “jah’ Jesus:

—Ma'ra”ju'dsoo’ ]weehn hnéh’, jaa” jee’la"jéé"
hi~ kuh~ kyaah ]na ngééy'jnd’.

19 Ma’ ga nuu dlSClpulo la%ja” ga’ld'meeh” dséy’,
ga'ngiiy” juu' kih' Jests ma“ jaa~ ma” jaa~, ma’
jayh’”:

—¢Che’jnd” na~ ta”jwoh'?

20He"ja™ ga'jah” Jesus siiyh™:

—Laa’ jaa~ jee’ 1a7jéé” gya'tuu” hndh” hi~ td~
goo~ kyaah’ jnd” neh” wii” la”. 21 Mara” ju'dsoo’,
Hi"ga’léé'ngo’ la- le” kiyh' 1a"koh” ma ™na~sii .
Pero jwii” dsa” hi~ ngéé' Hi"ga’léé'ngo’ la”. Llu’
ga’ la' kih' dsa"fisuh™ he” wara™ jah” kih' sa”
ga’la'chaay go~te” ba’.

22 Ta’ko7jiih' tédah” discipulo kuh-, ga’ka'
Jests heiiih® mah' ga’kway” ti'hmaah” kih' Dio.

Ma™ngéé” ma kway  tihmaah” kih' Dio ga“llaay"
hefiith” ja~, mah' ga’kwééyh' 147jéé" discipulo
kyaay' ga“siiyh”:

—Kye™ hnédh”, he”la” na” jmi ngo'kin".

23 La‘ja- ka'lah” ga’kay' wakyaah’, ga’kway”
tithmaah” kih' Dio mah' ga’kwééyh' discipulo
kyaay', hi® ga’hiyh' 1a"jééy". 24 Mah' ga’jayh”
ka~-lah™

—He™ la" na” jma” kin™ he™ tug” kih' jwéé” dsa~
hi”kyaah’jma~ kin” jmee’' Dio koo™ hmooh” hméé”.
25 Ma'ra” ju'dsoo” jwééhn~ hnih”, mo’so™ huhn'

huhn'ka-ldh" la"hméé” jee’ jmee’ Dio hih™.

Ga’hmd’ Pee’juu' he™ sa” kyuuy” Jestis
(Mt. 26:30-35; Lc. 22:31-34; Jn. 13:36-38)

26 Ma'ngéé” ma-hdy” kih' Dio, ga'nddy' ta” né&’
moh” Olivo. 27Ja"ga’ ga’jah” Jesus:

—Ga’la’jéé” hnah” beeh' jnd” na' hwé'. La‘ja~
na-sii- juu' kih' Dio: “Jmeen' dsoo” kih' hi-
haa~ 1a‘jéé" borrego, hi* 1a“jéé" borrego kyaay'
sa"jiiee”.” 28 Pero ga’ ma~la7jithn'ka~lah’, hii” jnd”
niin' na’jaan  hnah” ta” Galilea.

29He"ja” ga’jah” Pee”

—Ma’ke” 147jéé” ga’bee' hne~, pero jnd” sa”
been™ hne~.

30He"ja” jah” Jesus siiyh™ Pee”:

—Ma'ra” ju'dsoo” jwééhn™ hne~, na' hwé', jaa’
ja~ga’ té' to' jiih™ hooh' chaah’ dsoo', hne™ ma~té’
hné~ jilh® ma"hmah"juu' he™ sa” kyuuh™ jna”".

31Pero ma kwa" Pee”be” jayh™



San Marcos 14:32 Ixix San Marcos 14:40

—Ma’ke” ga’juun’ kyaah” hne~ sa” jwahn”
la'na.

La“ja” kwee™ ba’ ga’jah”1a’jéey .

Nee’ Jestis Getsemani na’chuuy’ kyaah’ Dio
(Mt. 26:36-46; Lc. 22:39-46)

32 Ma'ngéé&” he~ ja-, ngoo' Jesus koo~ jee’
chee™ Getsemani kyaah” discipulo kyaay. Ma’
ga'lla'nddy' jee’ja~, ga’siiyh” 1a7jéé"

—]Jee’la” ba’go taah’hndh” ta’kojiih' na’chuun'
kyaah’ Dio.

33 Ga’jaay' ma’la” Pee’, Jacobo kyaah’ Jwaa™ ba’.
Chah” ba” ja' meeh™ dséy' hi~ chaay~ cha miih~
huu'dsé™. 34 He"ja™ ga'jah” Jesus siiyh™:

—Peer”meeh™ dsén”, 147jiih' juun”go~te~la'kin".
Jee’la™ ba" jaad" jnd”. Kwééh' hoh” hnah’, ta” gwii~
hnah”.

35]a" ga ngoo ]esus miih~ ga ta” chamé”. ]ee ja~
ga’juuyh’jnéy’ mah'ga ]1uuy lley’1a” ga “té” hwa
ga chuuy kyaah Dio, ma’ hnggy' sa” ma’ jééy' wii’,
wa'ra” jah” kih' ma~le” ba". 36 Ma’ jayh™:

—T4aa" kyaan™, ga’la’jé” ba’ le” kyah'. L&aa" jnd’
kih' he™ wii” he™ jéén™ na'. Pero sa” wa’ la' 14~
hnoon'hiiiin", wa’le” 14" hnooh™ hiiaah' ba’.

37 Ma’ jah' Jesus ka~lah’, ga“jééy’ ma na gwii~
discipulo. He ja™ ga'siiyh™ Pee”:

—Simon, ¢(che’ na”gwiih™, che’ ni” koo™ hor” sa”
ma~la"be” hoh” he” ma nah” na néh? 38 Wa’
na néh’ hndh’, ngii’ hndh” kyah' kih' Dio mah’ sa”
leh™ he™ hliih' hndh”. Jmi'lle” jndn" kwa' ba” be’".
Pero jmi ngo'jnén'sa” bee”.

39 Ngooy' ka“ldh” na’chuuy” kyaah” Dio, kyaah’
ja’ba” juu' he™ ga’hlééyh” to'né&. 40 Ma’ jayh'

ka~lah’, ga ]eey 1a7jéé¢” ba’ ma na gwiiy~. Kih'
he™ la"gwiiy” jwérte, he™ja™ sa” fiey” hee™ na™ ma’
hlééyh' kyaah' Jesus. 41 Nee  Jesus ka~ldh”" jee’ ga“té”
hné~ jiih~ hi" ma”jayh' ka“1ah” ga“jayh”™

—Gwii~ ba” hnah’, teeh' hndh” hoh”, ma~lee” ba’
ko na”. Ma“lloo'hor~jaa”Hi"ga’léé'ngo'la™, ngéé"
dsih” goo™ dsa™ hfiaa™ dsé'. 42 Noo~ hndh” mah’
maan'. Ma"ngoo'ya~jadh™ hi~ ngéé'jna”.

Ga'saayh’ Jesus
(Mt. 26:47-56; Lc. 22:47-53; ]n 18:2-11)

43 Lla” gyih' juu’ ja~ ma’ ja' Juda, he” ba" jaa~
jee” 1a” ]ee gyatuu’ dlsc1pulo kyaay Jay' kyaah’
koo™ nda' dsa” hi~ ma” kye~ fie', hi~ kye™ hma-,
la"hih™ kih' ta"jwoh’ kyaa' ley kyaah’ dsa‘kae_lh’
kyaa' jmi~dsa”, kyaah” dsa"gyuuh’. 44 Ga’taah”
Juda dsa™ he”juu'jaa’, ga’jayh™

—Hi~ chghn'kih', hi~ he”he’,ja” saah™ hndh’, ta”
1aa".

45Ma’ ga’llooy’, chah” ba’ ngooy' koo” kih' Jests:

—Ta"jwoh' —ga“jayh”.

Na~ ma~hii” ga’chuyh” kih'Jesus. 46 La"chah”ja"~
ga“saah'dsih’.

47 Pero jaa~ discipulo kyaa' Jesus, ga“sééyh' fie
', ga’kuy” lo"gwa’ jaa~ moz~ kyaa' jmi~dsa” jggh'.
48 He ja™ ga'jah” Jesus:

—¢Che’ dsahii™ jnd”, he"la' ma~ya nddh' hnah”
kyaah’hma~, kyaah' fie’, mah'saah™jnd"? 49 La"jé"
jmii’ ma”hdan jee’kyah' hndh” ma”kwan™ juu' koo’
gwah” mah'sa” ga’chaah'jnd". Pero ko™na™ le” ba’
mah'la"te'1a°koo™ na~sii~ juu' kih' Dio.

50 La“jéé" discipulo he” ga“beey' mah' ga“kyuuy'.
51 Jaa~ chih™ ba’ ga’lla’lle’ kaah' kih' Jesus,
na-bddyh~ koo~ ta“jmaah’. Hi" ga'saayh' chih~
he”. 52 Ma’ ga“saah’ dsih” ga“bey' ta”jmaah’ kiyh'
mah' ga’kyuuy' to"lo’kwayh™.

Najddy-~ Jesus chané’ dsata’ kaah” kyaa' dsa”
judiu

(Mt. 26:57-68; Lc. 22:54-55, 63-71; Jn. 18:12-14,
19-24)

53 Ga“jady’ Jesus chamé jmi~dsa~ hi~ kye™ né".
Ga’kuh' 1a°jéé” jmi~dsa- kaah” kyaah’ ta~jwoh'
kyaa' ley, hi~ kyaah’ dsa"gyuuh’. 54 Pero Pee’ uy’
ba’ ngooy' lleey' kaah' kih' Jesus, 1a~ ga'té” hohne”
né'ta’ kih' jmi~dsa” jggh' he”. La"koo™ ga’lloo' ba’
Pee’ jee’ ja™, ga'gyay~ llooyh™ je™ kyaah” poo™ hi~
ma’ tddh’llooh™ je".

55 ]ee la"jéé” dsa~kaah” he’, ma hnaayh dsa”
h1 ma’ baah” ]esus dsoo’ la‘jwé’ ]ee ma’ jngééyh
, pero sa” ga “jmaa” ni” miih~ juu' kih' hi~ he”.
56 Jéeh”, jwéé” dsa” ma’ baah~ dsih” kyaah” juu'’
ta“juu’, pero ni” jaa~ sa” ga’jd” koo~ ba’ juu' kih".
57 Ga’hwéé~ ga’ jaa~ uu' dsa” hi~ ga’kwa” juu'
ta“juu’, ga‘jayh”:

58 —Ga nuy’ ]naah ga’jayh” “Jnd” hlan” gwah
chih’ la~ he™ ga’la’ kyaah’ goo~ dsa”, pero jnd’
jmeen’ jyoh” kyaah” hné~ jmii" hi® ni” sa” tan"
goon™.”

SINi“1d5ja” sa” ga'la dsoo” juu' kiyh'.

60He ja" ga'noo~ jmi~dsa™ hi~ kye™ né'tgo'dsaah’
jee’ja”, mah' ga'ngiiy” juu' kih' Jesus:

—¢Hee” jwah” hne™, he” ma~jah” hi- na™ kyah™
¢He™la' sa” hlééh’ ni” miih~?

61Pero Jesus ga'noo~ tii’ go"te”, mo“so” ga ngiiy”
ni- miih~. Koo~ ka"ldh” ga'ngii" jmi~dsa” jggh' he”
juu' kiyh':

—¢Che” hne™ he” Cristo Joo” Dio Jggh'?

62He"ja™ ga'jah” Jesus siiyh™:

—Jnd” he’. Hi" lloo”™ koo~ jmii" jééh' hnah”
Hi"ga’léé'ngo'la” gya' jwoo' ra”lluu' kih' hi~ cha~
be” kih', hi"147ja” jééh' hndh” jayh” ka~lah” jee” jnii”
hii” gyuuh'.

63 He"ja~ 14~ ma kyeh” ja™ jmi~dsa” jggh' he’
hmiih~ kih' ga“giiy’', ga“jayh”

—¢Hil™ ga’ jwaah™ jne” jfiah” hi~ jmee’ ju'dsoo™?
64 Jee’ na” ma nueh™ hndh” he” ma mi~kwayh'
Dio. ¢Hee™ jwah” hndh"? —ga“jah” dsa"jggh' he”.

Ga’la’jéé ba’dsa” ga’bddyh™ dsoo’, ga'jayh”

—A&" jmii juuy’.

65La chah’ja~ ga’lge' ko 1laa’ti"hiiey” kih'Jesus.
Ga’lggy” mo™né” Jesus, ga’kway” kih' mah' ma’
siiyh™

—Jah’ da’, ¢hii” na” ma~kwa” kyah'?

Hi" la"ja” ga’kwa’ poo~ kiyh' ka~lah".

Ga’hmd’ Pee’juu' he™ sa” kyuuy” Jestis
(Mt. 26:69-75; Lc. 22:56-62; Jn. 18:15-18, 25-29)
66 L4~ ma’ gya' Pee’ ho'hne”ja", ja' jaa~ dsa mé’
hi~ ma’ jmee” ta’ kih' jmi~dsa” jggh' he’. 67 Ma’
ga’jééy' gya' Pee’llooh™ je™, ga‘jayh™:
—Hne™ ka“ldh" ma’ ngéh™ kyaah’Jesus hi~ chaa~
Nazaret.

68 —Jah"ha', sa” man~ hi~ kih' na™ hlééh’, sa”
kyuun” dsa” na”- —ga’jah” Pee".

Ya’hééy' nanooy~ 1a&° ga'té” hohaah” jee’
dsa“taah' dsa”. Hi” ga’hooh' chaah’ dsoo'. ¢9 Ma’
ga’jéé' dsa'mé” he” ka~lah” cheh' Pee’ jee ja-,
ga'siiyh™ dsa™ hi” ma’tddh’jee’ja™:

—Go™ he”ba’dsa kyaah'Jesus na™.

70 Koo~ ka“lah” ga’hma” Pee’ juu' he™ sa” kyuuy™
Jesus. Ko"hwéé” ga’ja™ ga'jah” dsa™ hi~ ma’ taah’
jee’ja", ga'siiyh™ Pee’ka~1dh™:

—Ma'ra”~ ju'dsoo’, sa~ na hee’, hne~ he’
dsa“kyaah” hi~ oo”. He” ba” hi~ chaa™ Galilea
hne”. Kwee™ ba" hlééh” kyaayh'.

71He ja~ ga’lgg’ Pee” hlééh™ kyaah” dso’jwii” hi”
ga'taay~ Dio.

—Ma'ra” ju'dsoo’, sa” kyuun~ dsa fiush™ hi-
hlééh” kih' na™ —gajayh’.

72 Hor™ ja~ ga’té” to' jiih~ hooh™ chaah’” dsoo/,
jee’ja” ga’la*dsooh™ dsé' Pee’juu' he™ ga’jah’ Jesus
ga’siiyh™ jaa" “Jaa’'ja~ga’ té' to'jiih~ hooh' chaah’
dsoo', hne™ ma~té” hné~ jiih® ma"hmaéah’ juu' he”
sa” kyuuh™ jnd".”

Ma’ ga’la"dsooh™ dsé' Pee” ha™ 14~ ga“jah” Jesus,
ga hooyh'la‘jiih' lla” dséy'".

15

Ga’jday' Jesus chané’ Pilato
(Mt. 27:1-2, 11-14; Lc. 23:1-5; Jn. 18:28-38)
1 Tiih~ ga’ ma’ ga’jnd’, ga’kuh' dsa"kaah” kyaa
' jmi~dsa”, kyaah’ dsa"gyush’, kyaah” ta~jwoh’
kyaa' ley, hi” 1a"jéé” ga’ dsa™ hi~ laa' ta". Hi~ he’

ga hfiuuh~ Jests mah' na'tddyh™ goo~ Pilato hi-
ma’laa'lle'moh”. 2Ma’ ga’lloo’ Jesus cha'né’ Pilato,
ga ngii’ Pilato juu' kiyh':

—¢Che’hne™ he” dsa-jggh' kyaa' dsa™ judiu?

He ja~ ga’jeeh™ Jesusjuu' kiyh'"

—Ma~jah’ba" hne-.

3 Pero dsa"kaah” he” cha“ga'miih~ ga hniiy' kih'
Jesus. 4 Koo~ ka“lah” ga“jah” Pilato:

—¢Che’ ni” miith™ juu' sa™ jiih’ kih' dsa™ Jéé' da’
joh”he™ sa”bdah™ dsa” hne".

jéé~ dsah™ Pilato.
Ga’jd juu'jngiith’ dsa™ kih' Jestis
(Mt. 27:15-31; Lc. 23:13-25; Jn. 18:38-19:16)

6 La7jé" jiih™ ma’ té~ jmii’ he™ kuh™ dsa™ judiu
borrego mih', ma’ 144~ Pilato jaa~ jee’ 147jéé™ hi~
ma’ tddh’ neh fie' hi- ma’ tih~ dsé' dsa™ ba’. 7 Ma’
hda” jaa™ hi~ chee™ Barraba neh'fie' kyaah” jiiah”
dsa“kyaayh” hi~ ga“jngééh' dsa- ma’ ga’hnooy”
juu' kih' dsa"ta’. 8 Ga’lla'ndad’' ga’ jwéé” dsa” ma’
ngiiy” kih' Pilato mah' wa’ jmeey” 1a’koo™ ma’
jmeey” jad"

9He"ja™ ga“jeeh Pilato juu' kiyh"

—¢Che’hnooh™ hndh”laan hi~laa'rey kyaa'dsa”
judiu? —ga“jah” Pilato siiyh™ dsa™ judiu he’.

10 Jééh', 1a’la” ba” ma fiey” he™ ma” na heggh’
jmi~dsa” kaah” he” kih' Jesus, he“ja~ ba’ ja~ heh'
ga‘taah™ dsih” gooy~. 11 Pero jmi~dsa” kaah’
he” ga“taayh™ juu' 1d7jéé” dsa™ he™ ngiiy' he™ 148"
Barraba ba’. 12Koo™ ka~lah” ga“jah” Pilato ga“siiyh™
dsa” he”:

—¢Hee™ hnooh™ hndh” jmeen' kih' hi~ jwah’
hndh”laa'rey kyaa' dsa™ judiu?

13L47jéé" dsa™ ga’lgg’ tooh™ miih”:

—Taady dsoh” hma~cru”.

14He"ja~ ga’jah” Pilato:

—¢Hee™ hliith' ma~jmee” dsa™la™?

Pero dsa™ he’, cha"ga'miih~ kii~ ga“tooyh' miih”:

—Taady dsoh” hma~cru”.

15 Laja- ga’la’hnegg' Pilato he™ ga’jay’ lu’
kyaah dsa” he’, he7ja” ga'léi'eiy’ Barraba ba’
Mah' ga ]meey hih™ ga ]ml ga'baa' dsa” Jesus.
Ma~ ngee he” ja~, ga'ngééy’ ]esus ja goo hlgg”
mah' dsa~taay' dsoh hma~cru”. 16 Mah' ga“téé-
hlgg” ta” cha'neh” ga'kih' né'ta’ja. Jee’ja™ ga’kuh’
147jéé” dsa~kyaayh'. 17 Ga'kyeh™ dsih” koo™ hmiih~
gyuy’ ldh~ (he” ma’ kéh~ rey), ga’kay' wii~ tog”
ga’jmeey” koo™ he~ lih™ mah' ga“tooyh™ lle” Jesus
lla” coron. 18 Ga’lgg' hlgg” he” mi“kwayh' Jesus
ma’ jmeey” Dio kiyh', ma”jayh”:

—Peer” jggh' dsa"ta’kyaa' dsa™ judiu.

19 Ga’bay' lle’ ]esus kyaah hma~. Ga'ti’ ga'hne
dsih’, ga ]uuyh jnéy’ chamé’ Jesus ga’jmaay’ jogh'.
20 Mangéé” ma mi-kwah' dsih’, ga “llee’ dsa”
hmiih™ gyuy” he™ ga’kyeyh™ ja-, mah ga'kyeyh~
ka~lah” hmiih~ kiyh', ja~ga’ ga*jaay" na’'tday dsoh
hma~cru".

Ga'taay~ Jesus dsoh” hma cru”
(Mt. 27:32-44; Lc. 23:26-43; Jn. 19:17-27)

21 Hor” ja” ga'ngéé” jaa™ dsa” chaa™ Cirene hi~
jah' jee’ nuu~ kih'. Dsa™ he” ma’ chee” Simon,
jmii~ Leja” kyaah’ Rufo. Ga“jmee” hlgg” bii' ga“jaa’

7

dsa” he” hma-cru” kyaa' Jesus. 22 Ga’jady’ Jesus
14" ga'té” jee’ chee™ Golgota, he™ hngg' jah™: Moo'
Lle” Hlii. 23 Jee’ ja~ ga’kweééh' dsih” jmii~ jiih~
he” na"kaah™ mé~ chee™ mirra, pero sa” ga“hiyh".
24 Ma’ taay  dsoh” hma~cru”, ga'ti’ ga’llooyh'
hmiih~ he™ ma’ kyeh’ Jests. Ga“kooyh' suert, ma’
jééy hi~jaa™ jee’ld"jééy” té€y hmith™ nda” he™ llu'
ga’.

25 Ko™hi’ fiu' ta’la” hgg™ ga'tddy~ Jesus dsoh”
hma~cru’. 26Jee taay ja~ ga'tgg’ dsa” koo™ hwéh’
he” jah” ha™ 14" 1a' dsoo” he™ bddh~ dsih™ “Hi-
la~ na” rey kyaa' dsa” judiu.” 27 Ga'tda~ dsa-
ka~lah” né” hma~cru” jiiah” ga” uu' dsa"hii", jaa~
jwoo' ra~lluu’, hi” jaa™ jwoo' ra"kéh' kiyh'. 28 Jee’
ja~ ga’la“te' 1a’koo” na~sii~ kiyh': “Ga’jmee” dsa”
kwaat~laay'ld" koo™ hi~ 44~ dso00’.”

291.5"jéé"hi- ma’dsa ngéé’ta”ja", ma’jiiyh~lley’
hi” ma’ mi“kwayh' kih' Jesus, ma’ jayh”:

—Hne™ na” hi” ma’hla' gwah™ kih' Dio mah' ma’
jmeeh” kyaah” hné~ jmii, 30 144" hfiaah' jee” taah”
na” mah'jfiaa’ dsoh” hma-cru” na”- —ga“jayh”.

31 Jaba’ la“ja” gami’kwah' jmi~dsa” kaah’
ka~lah” llay” juu' kyaah” dsa"kyaayh” hi~ kyaah’
ta"jwoh'kyaa'ley, ma’jayh”™:

—Ga’lih' bih' ga’lddy’ dsa”, mah' na' sa” liyh~
lady' hiiiiy’. 32 Hi~ laa' Cristo, rey jna’ jne’ judiu,
wa’jfiaay'jee’taay dsoh”hma cru”na~, mah'jéén’
koo™, ja"ga’la’heeh” jne’ kiyh' —ga“jayh”.

Ja’ba’ l1d“ja- gami’kwah' hi~ ma’ taa” jyoh’
hma~cru” koo” kiyh'.

Ga’juu' Jesus
(Mt. 27:45-56; Lc. 23:44-49; Jn. 19:28-30)
33Ma’gaté’lla’hyoo’,ld’kaa™ jmi"gyuu ga nuu”
1a7jiih' ga“té” ko hi’ hné~ ta” ga*hloo”. 34 Ma ngoo'
ga'té’ko hi'hné~ja™, ga'hlééh” Jesus koo™ ki"gaa~,
ga’jayh”

—Eli, Eli, ;lama sabactani? —he~ la™ hngg' jah™
Dio kyaan~, Dio kyaan~, ¢che”la' ma~beeh™ jnd"?

35 Ko'llaa’ dsa™ hi” ma’ tdah’ jah™ ga'nuu” he”
ga’hlééyh’, he ja~ ga’jayh”

—Jéé da, tééyh~ Elia.

36 He'ja” ngoo' jaa~ dsa” ko~chih’, ga'kay'
koo~ Wa]oo ga'mi gyayh joo™ kyaah’ ]mﬂ jiih~,
ga’lla’lley’ lle hma~ mah'ga“chooy” ma”hih'Jests,
hi” ga“siiyh™ dsa”kyaayh”

—T&4a" ba"kih'. Wa’jéé da’ jne’ che’ja” Elia mah’
jiiaay’.

37 La'chah” ja~ ga’hooh' Jesus koo~ ki“gaa,
jaga’ ga’juuy'. 33 Hor™ ja~ ga'gii” hmiih™ he™ ma’
na“jné- llah' gwah’, ga’lgg’ ta” gyuuh' 14~ ga'té”
hwa'. 39 Ma’ cheh' jus’ hlgg” romano chané’ Jesus
jee’ taay  dsoh” hma-cru” ja~. Ma’ ga’jééy' he”
gahooh'Jesus hi" ha™ 14" ga’juuy’, he ja™ ga‘jayh™

—Ma'ra” ju'dsoo’, dsa"fiuuh™ na” ma’ laa' Joo’
Dio.

40 Hy” ga’ miih™ ma’ tddh” ko llaa” dsa mé” jéé~
he™ jmee” dsa™ kih' Jesus. Jee’ ja~ ma” hdd” Maria
Magdalena, kyaah” Maria choo' José, ja"ba’ chooy'
kyaah’ Jacobo maéh’, kyaah’ jfiah” dsa mé” hi-
chee™ Salomé. 41 Dsa mé” he” ma” jmee” ko jgh”
kyaah’ Jesus hi” ma” jmeey” be” kiyh' 1d"koo™ ma’
tddyh’ hwa' Galilea hi" ma’chaa™ ga’jfiah” dsa mé’

hi~ ga‘jmee” ko jgh” kyaayh'ld’koo™ ma’ ga'nédy’
ta” Jerusalén.

Ga haay' Jesus
(Mt. 27:57-61; Lc. 23:50-56; Jn. 19:38-42)

42 Ta” ga’hloo” jmii’ he” milluu’ dsa™ hiiii,
ga'haay' Jests jaga’ dsa"taayh' jmii’ he™ teeh”
dsa” dsé’. 43José, hi~ chaa™ Arimatea, ma’laa'jaa”
dsa"kyaah’ dsa"ta’ kaah’, hi~ he” ka’lah” ma’ jgg~
ma’ jéé' jna’hd” he™ jmee” Dio hih” kih' dsa”. Jaa'
jaga’dsa"taayh'jmii' he teeh™ dsa~ dsé’, ga*tuu-
dsé' José gahey' néta” kih' Pilato na'ngiiy’ jyooy’
jmi ngo’'kih'Jesus dsoh” hma~cru”. 44 Peer” ga’jéé’
dsah” Pilato ma’ ga'nuuy” ga’juu’ Jesus. He ja~
ga'tééyh' juw’ hlgg’, mah' ga'ngiiy” juu’ kiyh' che’
dsoo” ma juu' Jesus. 45 Ma’ ga'tééyh‘ juu, ja"ga’
ga’kway’ ]we na]yoo ]ose jmi'ngo" kih' Jesus.
46 Ma~ ngee he” ja-, ga’la’ ]ose koo ta“jmaah’
wiith™, he™ ja™ chee~ hno Ga“jfiaay’ Jesus, ga’lady~
kyaa_lh’ ta’jmaah’ ja~ mah' na'tddyh™ neh” koo~
to"hgg™ he” ma’ na hé™ né” kuu  hloo™. Ma"ngéé”
he” ja-, ga'bdy' koo™ mi'kuu’ juuh™ mah' ga“jléy’
ho'too~ja". 47Hi" ma’jéé~ Maria Magdalena kyaah’
Maria choo' José, ha™ jee’ ga’kyaa™ dsa™ he” Jesus.

16
Ga’la’jiih'Jesus
(Mt. 28:1-10; Lc. 24:1-12; Jn. 20:1-10)

114" ma’ ga'goh'jmii' he™ teeh™ dsa™ dsé’, Maria
Magdalena hi” Maria choo' Jacobo kyaah’ dsa mé”
hi~ chee™ Salomé ga’lay' jmii~ mi~jwii~ he™ ma’
dsa huuy' Jests. 2 Tiih™ go~te™ to™né” jmii’ kih'

seman” ga nddy'ta” jee’ga Kkyaa~ dsa” Jesus. Koo~
ma~hya~ ba hyoo~ ga’lla'ndd'dsa mé” he”jee’ja".
3Ma’llay” juu' kyaah’ dsa"kyaayh”:

—¢Hii~ kwa'be” jndn’ mah' bdn kuu he™ na~jlé-
ho'too™ja™?

4 Pero ma’ ga“jééy' hoo” to"hgg~, mo'so” cha~
na“jlé” kyaah” kuu’ jush™ ja~. 5 Ma’ ga‘taayh'
neh” to"hgg™ ja-, ga’jééy' ta” jee’ ma’ kyaa' Jesus.
Jwoo'ra"lluu'kiyh'ja”, ga“jééy' ma’ gya'jaa” chih"
kwaa™ hi~ ma” kyeh™ koo™ hmiih™ tgg~ kyoo .
Peer ga ]Waah jwérte dsa mé” he’ ma ga’jééy' hi-
he”. 6He ja” ga’jah"dsa” hi” ma’gya' he”:

—Ta” wa’ gah' hndh’". Jesus dsa™ chaa™ Nazaret
hi~ ga’tda~ dsa” dsoh” hma~cru” hi~ hnaah™ hnih’
mo'so- chaa™ jee’ la”. Hii" ma~la7jiih. Jé&
da” hndh” jee” ga'kyaa™ dsih”. 7 Go'ndd" hnah’
go~jmeeh' juu' kih' Pee” kyaah' 1a%jéé" discipulo
kyaay', dsoo' Jesus dsa~jda' hndh” ta” Galilea. Jee’
00~ jééh' hnih”14°koo~ ga“jayh” jda' —ga“jah” dsa”
he”.

8 Ko~chih’ ga’hwéé~ dsa mé” he” hoo” to"hgg~
ja~, jlady” ga’ ldjja” ga'nddy, ga’jwaayh' jweérte.
Sa” cha” juu' gajmeeyh' kih' ni* jaa~ kih' he~
goyh™.

Ga'mijnad” Jesus hitii” kih' Maria Magdalena
(Jn. 20:11-18)

9 Tiih~ to™né&” jmii” kih' seman™ ga’la7jiih" Jesus.
Hi® ga'mi‘jnddy- hiiiy” to'né& kih' Maria Mag-
dalena. Kih' dsa'mé” he” ga’hweégé' Jesus gyee'
hi“sa’llu' jda'. 10 Nee’ dsa mé” he” na’jmeeyh’

juu' kih' 1a7jéé~ discipulo kyaa' Jests jee’ tadyh’
ki"hooyh™ meeh~ dséy". 11 Ga“jayh”

—Chaa™ ba’Jesus, ma~jéé” jnih”.

Ma’ ganuu’ discipulo juu' kih' Maria, sa”
ga‘jmeey dsoo”juu'ja.

Ga'mijndad” Jesus hitii” kih' uu' discipulo kyaay'
(Lc. 24:13-35)
12Jyoh” jmn ja ga‘mi‘jnaa ]esus hiiii” kih' uu'
discipulo cha’j jwe ]ee ga'nady' ja-, pero kah” ba’
1aay' 13HI” ga'naa’ discipulo he’, na]meeyh juu’
kih'jee’l1d7jéé" ga’ dsa”kyaayh'. N1 kih'hi~ he”sa”
ga’jmeey dsoo” ka~lah’".

Ga’jmee’ Jesus mada” kih' apOstole kyaay’
(Mt. 28:16-20; Lc. 24:36-49; Jn. 20:19-23)

14Jee” ga*dsaa’, ga'mi‘jnda- Jesus hiiii” jee’ ma’
taah’ gya'kaa™ discipulo né” mes™ kuh~hih™. Jee’
ja~ ga’juayh' kih' discipulo kyaay', kih' he™ sa” ma’
dsoo’ dséy' Ma hweh~ dséy’, he~ ja sa”ma’jmeey”
dsoo” juu' kih' hi~ ga“jah” ga“jéé’ Jesis ma ngee”
ma~laTjiiyh'. 15Hi" ga“jdh” Jesus siiyh™:

—Go™ndd” hndh” la’kaa~ 1la7juh’ jmi gyuu
go'kwa’ hndh” juhméé” kin® kih' 1a%jéé" dsa".
16 La“jée” hi~ 1d°dsoo” dsé' hi® ga’heeyh~ saay”
jmii~, hi~ he” ba’ 14d”. Pero hi~ sa” 1a"dsoo” dsé'
kin®, hi~ he” ja' kyaah’ dso’jwii”. 17 Hi~ jmee’ dsoo”
dsé' kin", cha miih~ he~ juh~gaa™ jmeey'. Kyaah’
hih™ kin® hwééy' hi“sa’llu’ kih' dsa”, hlééyh' ma’
lih” koh” jyoh” juu'. 18 Cher'mah’ he™ ga‘jmee’
miih~ kiyh', sa” cha™ he~ le” kiyh' ni® miih~, hi”
chermah’ ga’heeh™ dsih” venen, sa” hnoo' dsoo’

kiyh'. Hi" mi~hlady” dsa"dsaah’, wara™ ga'kyey~
gooy né kiyh'.

Ngaah' Jesus gyuuh'

(Lc. 24:50-53)

19 Ma ngéé” ma-hlééh” Jesus laja- kyaah’
discipulo kyaay', ja ga’ ngaayh' ta” gyuuh/
ga“gyay~ jwoo' ra”lluu’ kih' Dio. 20 Ja~ga’ ga'naéa’
discipulold“kaa~ 1a"juh'kyaah”be”kih' Dio na’kay~
juhméé” kih' dsa”. Hi" ga'mi’jndd~ Dio la' dsoo”
juu' he™ kyey~, kyaah’ 1ajé¢" he™ juh"gaa™ he”
ga‘jmeey’. Wa'la'laja".

